
Sigue a última hora de todo o que che intere-
sa en materia de I+D+i. 
O  noso boletín diario é o de maior difusión por 
subscrición en Galicia, tal como o amosan os 
máis de 3.000 subscritores que reciben no seu 
correo electrónico un resumo de xeito gratuíto 
do máis destacado en materia de novas 
tecnolóxicas. 
A que agardas? Subscríbete XA! É de balde.

Grupo Nueva Pescanova e Microsoft 
renovan a súa colaboración

O Grupo Nueva 
Pescanova 
e Microsoft 
renovaron a 
alianza iniciada 
en 2021 para 

seguir avanzando na dixitaliza-
ción dos cultivos a través do uso 
de tecnoloxías de Intelixencia Ar-
tificial, Internet of Things (Internet 
das Cousas) e Big Data (análise 
da información masiva). A cola-
boración conxunta desenvolvida 
estes dous últimos anos deu 
como froito a creación da pri-
meira granxa acuícola intelixente 
de lagostinos vannamei do 
mundo (Smart Farm) e, con este 
novo acordo, ambas as compa-
ñías continuarán impulsando 
a eficiencia e sustentabilidade 
destes cultivos.

A ampliación da alianza 
formalizouse este 25 de maio 
durante un acto celebrado nas 
oficinas de Microsoft en España 
ao que asistiron Alberto Gra-
nados, presidente de Microsoft 
España, José María Benavent, 
presidente do Grupo Nueva 
Pescanova, e Ignacio González, 
director xeral do Grupo Nueva 
Pescanova, entre outros.

José María Benavent, presi-
dente do Grupo Nueva Pescano-
va, afirmou que: “Ao longo deste 
tempo colaborando xuntos 
non só logramos dixitalizar os 
nosos cultivos para facelos máis 
eficientes e sustentábeis, senón 
que creamos un novo concepto 
de granxa intelixente que repre-
senta un referente mundial. As 
sinerxías que establecemos co 
noso socio tecnolóxico leváron-
nos a estender esta alianza para 
seguir deseñando xuntos o que 
será a acuicultura do futuro”.

Pola súa banda, Alberto Gra-
nados, presidente de Microsoft 
España, destacou que “o proxec-
to con Nueva Pescanova está a 
ser moi relevante e inspirador 
porque a aplicación da Inteli-
xencia Artificial supuxo un claro 
impacto positivo tanto a nivel 
produtivo como ambiental nas 
granxas de lagostinos vannamei. 
É importante seguir enfocán-
donos nunha IA responsábel e 
agora máis, se cabe, coa implan-
tación da IA xenerativa que abre 
infinitas novas oportunidades”.

O proxecto de acuicultura 4.0 
arrincou nas granxas de cultivo 

A alianza até 2024 está des-
tinada a mellorar a eficiencia e 
sustentabilidade destes cultivos, 
facilitar a preditibilidade do 
negocio, garantir a rastrexabi-
lidade alimentaria, e mellorar a 
saúde e o benestar animal, todo 
iso mediante a extensión das 
capacidades de Intelixencia Arti-
ficial, Internet of Things e Big Data 
a outras áreas da cadea de valor. 
Ambas as compañías marcáronse 
como reto construír os funda-
mentos do modelo de industria 
hiperconectada (dixital factory) 
no Grupo para este ano e baixo 
o obxectivo de desenvolver un 
primeiro proxecto na súa planta 
do Ecuador durante 2024.

Este novo acordo abrangue 
tres grandes obxectivos. O 
primeiro deles é mellorar os 
modelos de Intelixencia Artificial 
para aproveitar ao máximo os 
datos que se recompilan para 
incrementar a eficiencia e a capa-
cidade de produción. O segundo 
obxectivo está enfocado na 
implementación dos principios 
da granxa intelixente en todos 
os niveis. Por último, traballarán 
para optimizar a predición da 
calidade utilizando IA. 

sustentábel de lagostinos do 
Grupo no Ecuador, onde foron 
dixitalizadas 688 piscinas con 
preto de 870 sensores, 1.300 
hidrófonos e 2.500 alimenta-
dores para dispoñer de mellor 
información sobre a actividade 
e controlar o 100% dos proce-
sos de forma automática e en 
tempo real a través da solución 
Smart Farm, que incorpora ata 
47 modelos preditivos baseados 
en Intelixencia Artificial. Neste 
sentido, determináronse patróns 
ambientais e de consumo de 
modo que as estacións de 
alimentación automáticas depo-
sitan na auga a ración idónea de 
comida en función da demanda 
real, o que maximizou o benestar 
das especies e a produtividade.

Como resultado de todo o de-

Acuicultura 4.0

vandito, o Grupo Nueva Pescano-
va mellorou a súa produción no 
Ecuador, aumentado a precisión 
das súas predicións de cultivo 
nun 90-95% e reducido ata un 
80% os tempos de resposta 
fronte a incidencias. Así mesmo, 
e tralo éxito logrado no Ecua-
dor, onde máis de 100 usuarios 
utilizan a solución de Smart Farm 
de forma recorrente, a compañía 
xa avanzou na implantación do 
proxecto de acuicultura 4.0 nas 
súas granxas de Nicaragua e 
Guatemala, que incluirá a forma-
ción doutros 150 traballadores 
en novas habilidades dixitais e 
axudará a atraer talento de alta 
cualificación, como enxeñeiros 
industriais e informáticos, nestes 
países onde a brecha de talento 
dixital é alta.

As Xornadas Tecnolóxicas R puxeron 
o foco na compoñente humana da 
Intelixencia Artificial

O  martes 13 de xuño, na Finca Montesqueiro 
(Oleiros, A Coruña) perante un auditorio de 
responsábeis de empresa e profesionais, as 
Xornadas Tecnolóxicas R reflexionaron sobre 
os cambios estruturais que se están a produ-
cir no noso mundo e, máis polo miúdo, sobre 

a compoñente humana na contorna da Intelixencia Artificial 
(IA).

Para iso, contaron coa participación do ex ministro israelí 
Shlomo Ben Ami e a experta en IA en Deloitte, Macarena Esté-
vez, amais de representantes de R, Plexus e Gestamp.

Nesta edición, as Xornadas Tecnolóxicas R levaron por título 
O reto de seguir liderando como humanos, lenda que nos antici-
paba un evento no que se achegaría unha visión especializada 
sobre as claves definitorias da contorna tecnolóxica actual.

Claves que marcarán o devir do mundo de agora en diante 
tras as profundas transformacións económicas e sociais dos 
últimos anos que converteron ás persoas en protagonistas e 
testemuñas da meirande revolución tecnolóxica da Historia.

Blockchain, 5G e revolución tecnolóxica
As Xornadas Tecnolóxicas R completáronse co caso de éxito 

da empresa Gestamp, explicada polo seu responsábel de "in-
dustria intelixente" (Virtual Factory), Jorge Vázquez, e coa char-
la do director de Distribución de Plexus Tech, Ramón Bueno.

Jorge Vázquez salientou o papel relevante da 5G como tec-
noloxía habilitadora que permite manexar inxentes cantidades 
de datos e traballar con múltiples escenarios que favorecen a 
toma de decisións, monitorizando e controlando os procesos 
produtivos co fin de predicir e avaliar con anticipación os riscos 
eventuais da toma de decisións industriais.

Pola súa banda, Ramón Bueno explicou no seu relatorio, 
titulado: Blockchain: disrupción e innovación ao servizo das 
persoas, como unha cadea de bloques descentralizada pode 
ser aplicábel a unha gran variedade de eidos: finanzas, saúde, 
cadea de subministración, enerxía, medio ambiente... “Se 
pomos estas posibilidades ao servizo das persoas, onde está o 
límite?”, preguntou.

Mesa profesional
Finalmente, na mesa profesional A revolución tecnolóxica, 

está a túa empresa preparada? abordáronse cuestións de actua-
lidade importantes para comprender a contorna e anticiparnos 
ao futuro a nivel social, económico e tecnolóxico. Entre outros 
temas, faloouse de tendencias tecnolóxicas emerxentes; pers-
pectivas e retos da IA; ciberseguridade ou sustentabilidade das 
empresas. 

O reto de 
seguir sendo 
líderes 

Ben Ami e o 
protagonismo radical da 
guerra tecnolóxica

O diplomático, ex ministro 
de Asuntos Exteriores de Israel 
e historiador Shlomo Ben Ami, 
ofreceu un relatorio titulado: 
Desorde xeopolítica e cambios 
tecnolóxicos, como afectan ao 
panorama mundial?, na que 
compartiu a súa visión dos 
novos tempos, “que represen-
tan grandes promesas para 
a Humanidade e ao tempo 
grandes ameazas".

A crise financeira, a pandemia e a guerra de Ucraína, xunto 
coa guerra comercial e tecnolóxica entre Estados Unidos e 
China, marcan a economía e a orde xeopolítica mundial.

Especialmente preocupante é "a guerra" da Intelixencia 
Artificial, "particularmente perigosa pola sinxela razón de que 
non se inventou aínda a diplomacia para a era tecnolóxica".

Macarena e a 
importancia de 
visualizar o futuro

No seu relatorio Máquinas 
amigas, Macarena Estévez, 
socia emérita en Deloitte e ex-
perta en Intelixencia Artificial 
e Analítica de Datos, resaltou 
a importancia de ollar cara ao 
futuro cos ollos das xeracións 
vindeiras.

Desde o punto de vista 
empresarial, a clave é estar ao 
día nas tendencias e poder 
anticiparse.

Neste senso, achegámonos a unha "singularidade tecnoló-
xica" nun mundo dixitalizado a gran velocidade e a Intelixen-
cia Artificial emerxe como puntal para automatizar procesos.

A  educación ga-
lega vai dar un 
revolucionario 
paso adiante 
no vindeiro 
curso, amplifi-

cando horizontes tecnolóxicos e 
poñendo a vista nas profesións 
do futuro. Así o fixo saber o 
pasado 30 de maio o conselleiro 
de Cultura e Educación, Román 
Rodríguez, na presentación 
das materias optativas auto-
nómicas Intelixencia artificial 
para a sociedade e Tecnoloxías 
intelixentes, que se ofertarán o 
vindeiro curso escolar 2023-24 
nas etapas de ESO e Bacharelato 
respectivamente.

Segundo dixo o conselleiro, o 
ensino “ten que transformarse 
ao abeiro dos cambios tecno-
lóxicos, prácticos e loxísticos”. 
Este, dixo, é precisamente un 
dos obxectivos do seu depar-
tamento, que busca “renovar e 
ampliar plans xa consolidados e 
implementar outros novos para 
enfrontar os desafíos de hoxe e 
de mañá”.

A IA e as tecnoloxías intelixentes entran no 
currículo educativo de ESO e Bacharelato

As profesións do 
futuro collerán 
corpo nos nosos 
institutos 

competencias transversais 
como pode ser a resolución de 
problemas, a toma de decisións 
nun entorno tecnolóxico ou a 
programación en linguaxes de 
programación de alto nivel.

O currículo desta materia 
abordará os coñecementos 
básicos de programación, o 
axente intelixente e o impacto 
da intelixencia enfocado ao uso 
dos datos.

Para a elaboración dos conti-
dos de ambas materias con-
touse cun equipo de expertos 
docentes, das universidades, das 
empresas e da Xunta de Galicia.

En representación dos centros 
educativos participaron Fran-
cisco Javier Bellas, catedrático 
de ciencia da Computación e 
Intelixencia artificial da USC, 
Juan Francisco Fuentes, catedrá-
tico de Informática do Instituto 
IES Fernando Wirtz; José Manuel 
Viñas, asesor do Centro de 
Innovación Educativa e Dixital e 
Sara Guerreiro, doutoranda do 
departamento de Ciencias da 
Computación e TI da UDC.

Por parte da Universidade 
participou Alberto Bugarín, coor-
dinador do Grao en Intelixencia 
Artificial da USC. Ademais tamén 
formaron parte do equipo de 
deseño curricular profesionais 
das empresas PMO NTT Data 
Europe & LATAM e Deloitte; así 
como a directora do CESGA; Ma-
ría José Rodríguez Malmierca. 

que a materia estrutúrase en 
catro bloques: que é a IA, o 
impacto da IA (no que se abor-
darán cuestións como a ética, a 
sustentabilidade e os aspecto 
legais), as áreas da IA e, por últi-
mo, as súas aplicacións (como a 
robótica autónoma ou a Internet 
das Cousas).

Tecnoloxías intelixentes
A materia Tecnoloxías inte-

lixentes ofertarase en 1º curso 
de Bacharelato cunha carga 
horaria semanal de catro sesións 
lectivas e está enfocada a que os 
alumnos “adquiran coñecemen-
tos básicos de programación, 
emprego de datos e de esta-
tísticas e análise de resultados 
automáticos”. Román Rodríguez 
salientou o “enfoque práctico” 
desta materia a través do uso de 
programas de procesamento de 
datos. O seu contido céntrase na 
aprendizaxe automática desde 
unha perspectiva de programa-
dores de sistemas intelixentes 
e brinda ao alumnado uns 
coñecementos específicos como 
aprender a obter e preparar os 
datos para adestrar sistemas, 
empregar técnicas de modelado 
estatístico, utilizar diferentes 
tipos de redes neuronais, mane-
xar librarías dixitais ou avaliar a 
calidade dos resultados obtidos 
por modelos automáticos.

Paralelamente os estudan-
tes poderán adquirirán outras 

Intelixencia Artificial
Esta materia, que se ofertará 

para 4º de ESO cunha carga 
lectiva de tres horas semanais, 
busca avanzar na alfabetización 
e na mellora das competencias 
dixitais dos alumnos, en liña cos 
retos marcados na Estratexia Ga-
lega de Educación Dixital 2030.

O conselleiro Román Rodrí-
guez destacou a súa transversa-
lidade na medida en que “ofrece 
coñecementos útiles para 
calquera disciplina” e, ademais, 
cobra “particular relevancia en 
Galicia” tras o anuncio do esta-
blecemento na Coruña da sede 
da Axencia Española de Supervi-
sión da Intelixencia Artificial.

No seu currículo introdúcen-
se aspectos da IA desde unha 
perspectiva dos alumnos como 
futuros usuarios dos sistemas 
intelixentes. “Trátase de adquirir, 
a través dun enfoque transversal 
e coñecementos desta disciplina 
para que se familiaricen con 
ela e desenvolvan habilidades 
críticas e relevantes para o seu 
futuro”, comentou, engadindo 

Cofinanciado pola Unión Europea. Programa Operativo FEDER Galicia 
2014-2020. Promover o desenvolvemento tecnolóxico, a innovación e 
unha investigación de calidade. Unha maneira de facer Europa

O centro da UDC acolleu a presentación 
dos tres primeiros proxectos do proxecto 
internacional 3-i ICT 

O Centro de Investi-
gación TIC (CITIC) 
da Universidade 
da Coruña acolleu 
o pasado 23 

de maio a presentación dos 
traballos de tese de doutora-
mento internacional do 3-i ICT 
(International, Interdisciplinary 
and Intersectoral Information 
and Communications Technology 
PhD Programme), un innovador 
programa de captación de 
talento predoutoral concedido 
ao centro da UDC en 2022.

No acto participaron, ademais 
dos doutorandos/as e investi-
gadores/as, a responsábel de 
proxectos europeos do CITIC, 
Cristina Villar, e o director do 
CITIC, Manuel Penedo, quen 
recordou que “se trata do 
primeiro programa concedido 
a una institución galega dentro 
da convocatoria europea MSCA-
COFUND do programa marco 
europeo H2020”.

Procesamento da linguaxe 
natural

Sequence Labelling Parsing 
for Applied Natural Language 
Processing é o título do proxecto 
de tese presentado por Muham-
mad Imran con Carlos Gómez e 
Margarita Alonso Ramos como 
director e co-directora, respec-
tivamente.

O obxectivo desta investiga-
ción é “aproveitar o potencial 
da análise de etiquetaxe de 
secuencias para mellorar as ta-
refas prácticas de Procesamento 
da Linguaxe Natural (PLN) en 

Flexible cure models in data scien-
ce to predict sustained remission in 
rheumatoid arthritis, que contou 
con Ricardo Cao como director e 
Francisco Javier Blanco e Amalia 
Jácome como codirectores.

Neste proxecto de tese búsca-
se desenvolver técnicas eficien-
tes de análise estatística de datos 
para predicir a remisión da artrite 
reumatoide (AR) despois do 
tratamento. Para iso, utilizaranse 
modelos de curación, métodos 
non paramétricos e semipa-
ramétricos para a análise de 
supervivencia, así como técnicas 
de análises de datos funcionais. 
Aplicaranse modelos de curación 
para determinar a probabilidade 
de remisión puntual e remisión 
sostida en pacientes con AR. 
Ademais, empregaranse méto-
dos na análise de supervivencia 
para predicir o tempo de latencia 
naqueles pacientes que non 
logren unha remisión sostida.

Para mellorar a precisión das 
predicións, proponse o uso de 
técnicas de análises de datos 
funcionais para definir clasifi-
cación de biomarcadores. Estes 
permitirán avaliar de maneira 
máis precisa a probabilidade de 
remisión puntual e sostida en 
pacientes con AR.

O enfoque de modelos de 
curación, xunto coas técnicas 
de análises de datos funcionais, 
facilitan unha análise completa e 
eficiente dos datos para predicir 
a remisión da AR e o tempo de 
recorrencia en pacientes que 
non alcanzan unha remisión 
sostida. 

grandes configuracións”. Para 
lograr isto, explóranse diferen-
tes formas de integrar informa-
ción de análise en tarefas como 
o recoñecemento de entidades 
nomeadas, análises de senti-
mento baseado en aspectos e 
resumo automático de texto.  
Así, úsase a información da 
análise como características de 
etiquetas e deséñanse arquitec-
turas de aprendizaxe multitarefa 
que realicen tanto a análise 
como os labores posteriores de 
forma conxunta. Todo isto co 
obxectivo final de mellorar a 
precisión e calidade das tarefas 
de PLN posteriores utilizando 
información lingüística  e sen 
comprometer a eficiencia.

Sensórica virtual sen fíos
Pola súa banda, Dariel Pe-

reira Ruisánchez é o autor do 
proxecto de tese Wireless virtual 
sensing for control applications 
dirixido por Luis Castedo e 
co-dirixido por Francisco Javier 
Cuadrado.

Neste proxecto de douto-
ramento proponse superar as 
limitacións actuais da sensórica 
virtual mediante a introdución 
dun novo concepto: a sensórica 
virtual sen fíos. Esta innovadora 
idea busca aproveitar os avances 
recentes na conectividade sen 
fíos e a computación no bordo 
para desenvolver unha infraes-
trutura de rede axeitada para a 
sensórica virtual.

O enfoque principal desta 
tese céntrase no deseño dunha 
infraestrutura de rede sen fíos 
específica e na optimización dos 
seus recursos de transmisión 
e computación. O deseño da 
infraestrutura de rede wireless e 
a optimización dos seus recursos 
son aspectos fundamentais para 
lograr unha sensórica virtual 
eficaz e fiábel. 

Modelos de predición da 
artrite reumatoide

Por último, a doutoranda 
Blanca Estela Monroy Castillo 
presentou o proxecto de tese 

O CITIC, referente 
europeo de talento 

Opentrad a 
disposición 
dos domi-
nios .gal

Darío Janeiro (direc-
tor de Puntogal) e 
Diego Vázquez (di-

rector de imaxin|software, 
empresa desenvolvedora 
de Opentrad) asinaron un 
convenio de colaboración 
co obxectivo de fomentar o 
uso do galego no entorno 
dixital. Mediante este acor-
do búscase aproveitar os 
avances en tradución auto-
mática en relación co gale-
go para incorporar a nosa 
lingua ás páxinas web con 
dominio PuntoGal. Así, os 
usuarios de páxinas web co 
dominio .gal poderán ter 
acceso de balde ao plugin 
de WordPress de Opentrad 
que facilita a configuración 
en varias linguas da mesma 
páxina web e a súa tradu-
ción automática (cun límite 
de 25 mil palabras/mes), de 
xeito que tanto se facilita 
que unha páxina web en 
galego estea dispoñíbel 
noutras linguas, como facer 
que páxinas web noutras 
linguas poidan traducirse 
rapidamente ao galego 
para facer un uso axeita-
do do dominio .gal para 
comunicarse coa sociedade 
galega.

A posta en marcha é 
extremadamente sinxela: 
chegan con solicitar o 
plugin e activar a conta de 
Opentrad, para logo seguir 
as instrucións de configu-
ración deste engadido para 
WordPress. 

Imaxin e Priberam integran o sistema 
de tradución automática Opentrad nun 
software de tratamento de vídeo con IA

A  empresa galega 
imaxin|software 
e a portuguesa Pri-
beram remataron 
a integración de 

varios pares de idiomas da pla-
taforma Opentrad no software 
de tratamento de vídeo plainX 
que, segundo indican, “per-
mite a transcrición, tradución, 
subtitulado e dobraxe automá-
tica empregando avanzadas 
técnicas de Procesamento de 
Linguaxe Natural e de Inteli-
xencia Artificial”. Imaxin engade 
que este proxecto abeirase á 
colaboración mantida dende hai 
anos entre ambas dúas empre-
sas, especializadas neste tipo de 
solucións, colaboración que será 
ampliada no futuro con novos 
proxectos en común.

A renovada plataforma 
de tradución automática de 
imaxin|software, Opentrad, 
fornece desde agora a tradución 

dos seguintes pares de idiomas: 
galego a portugués, galego 
a español, español a catalán, 
español a portugués, catalán 
a español, español a galego e 
portugués a galego. Opentrad, 
que acaba de renovar a súa web 
www.opentrad.com, permite a 
tradución de textos, webs e do-
cumentos a un gran número de 
idiomas e con distintas opcións 
de personalización.

Pola súa banda, plainX e 
unha innovadora ferramenta de 
adaptación de vídeo alimentada 
por IA de Priberam, que inclúe 
funcionalidades de transcrición, 
tradución, subtitulado e dobra-
xe de calquera vídeo de forma 
automática. Así, a ferramenta 
serve de axuda na localización 
do contido e, tamén, permite 
aforrar moitas horas de traballo 
de edición ao tempo que posi-
bilita unha difusión máis áxil. En 
cuestión de minutos, “é posíbel 

obter a versión do vídeo en 
múltiples idiomas para poñelo 
a disposición dos clientes ou 
audiencias”, explicaron fontes da 
empresa portuguesa, enga-
dindo que plainX xa está a ser 
usada por grandes axencias de 
noticias, empresas de tradución 
ou cadeas de televisión de 
varios países. Ademais, engadiu 
a empresa, o programa permite 
a súa integración con outros 
sistemas de monitoraxe de 
medios, o que aumenta de xeito 
exponencial as súas posibili-
dades e novos usos como, por 
exemplo, a creación de podcast 
automáticos sobre calquera 
tema de actualidade.

“A integración dos pares 
de idiomas de Opentrad co 
software de Priberam supón 
un salto adiante para nós, co 
establecemento dunha alianza 
cunha das empresas líderes 
en Procesamento de Linguaxe 
Natural a nivel europeo e nunha 
plataforma, plainX, que facilita 
enormemente o traballo de 
xestión de vídeos en varios 
idiomas”, sinalou o director de 
imaxin|software, Diego Vázquez, 
engadindo que “neste mo-
mento, o uso de tecnoloxías de 
Intelixencia Artificial fai posíbel 
aforrar moitas horas de traballo 
e desenvolver funcionalidades 
que ata hai pouco, simplemente, 
non existían”, conclúe.

Pola súa parte, Carlos Amaral, 
director executivo (CEO) de 
Priberam, valorou positivamen-
te “a colaboración con Imaxin, 
unha empresa cunha longa 
traxectoria, vintecinco anos, no 
desenvolvemento de proxectos 
de tradución automática, e que 
comparte con nós a filosofía de 
crear produtos e servizos basea-
dos no PLN e da incorporación 
das posibilidades que achega a 
IA”. 

Alianza 
galego-
portuguesa 



atlanTTic e Gradiant organizan en xuño as 
xornadas nacionais JNIC 2023, o principal 
encontro estatal sobre ciberseguridade

As VIII Jornadas 
Nacionales de 
Investigación 
en Ciberseguri-
dad, JNIC 2023, 
celebraranse do 

21 ao 23 de xuño na Sede AFun-
dación de Vigo. As JNIC 2023 
están organizadas polo Centro de 
Investigación en Tecnoloxías de 
Telecomunicación da Universida-
de de Vigo, atlanTTic, e o centro 
tecnolóxico Gradiant, co apoio do 
Instituto Nacional de Ciberse-
guridad, INCIBE. Son o principal 
encontro científico-técnico sobre 
ciberseguridade a nivel estatal.

Estas xornadas preséntanse 
como un foro científico-técnico 
de presentación de contribucións 
relevantes e recentes en todos 
os campos relacionados coa 
ciberseguridade e as súas aplica-
cións. Trátase dun congreso que 
promove o contacto, intercambio 
e discusión de ideas, coñecemen-
tos e experiencias entre a rede 
académica e de investigación 
por unha banda, e profesionais e 
empresas pola outra. Servirá de 
escaparate dos últimos avances 
científicos na materia, á vez que 
será un foro de debate no que 
presentar perspectivas e enfo-
ques innovadores en cibersegu-
ridade, posibilitando a conexión 
entre a acción investigadora e 
innovadora e o desenvolvemento 
de produtos e servizos de valor 
para a sociedade. Investigado-
res e profesionais de diferentes 
puntos da xeografía española 
presentarán o resultado das súas 
investigacións científicas dende 
diversas perspectivas, coa ciber-
seguridade como nexo de unión.

Vigo acollerá 
as xornadas de 
ciberseguridade 
JNIC 2023

Centraranse en tres eixes: 
investigación, transferencia e 
formación en ciberseguridade. 
Durante as tres xornadas do 
evento presentaranse traballos 
de investigación e haberá charlas, 
mesas redondas, sesións de 
póster, etc. Así mesmo, inclúen 
actividades orientadas a capta-
ción de talento, como un CTF 
(Capture The Flag) que se realizará 
en días previos ás xornadas e un 
CFF (Call For Flags) que se integra 
no apartado de formación. 
Ademais, as persoas participantes 
tamén terán a oportunidade de 
gozar doutras actividades como 
navegación pola ría de Vigo ou 
unha ruta guiada para coñecer os 

puntos de interese turístico máis 
importantes da cidade.

Nesta edición, ademais da va-
loración das contribucións cien-
tíficas máis destacadas, púxose 
en marcha unha iniciativa para 
poñer en valor os mellores retos 
en ciberseguridade desde un 
punto de vista práctico. Os arti-
gos científicos orixinais publica-
ranse en IEEEXplore e as versións 
estendidas dos artigos de máis 
calidade incluiranse nun número 
especial da revista Wireless Net-
works (WINET).

Programa das xornadas
A xornada inaugural, o mér-

cores 21 de xuño, contará coa 
conferencia invitada Air-Gap 
Security: Attacks and Defense da 
man de Mordechai Guri, infor-
mático e investigador israelí con 
más de 20 anos de experiencia 
en seguridade cibernética para 
os sectores comercial, industrial 
e gobernamental. Neste primeiro 
día haberá diversos relatorios 
de investigación e transferencia 
nas que se abordarán cuestións 
como a ciberseguridade en con-
tornas distribuídas, Intelixencia 
Artificial, técnicas de ciberseguri-
dade e ciencia forense. Pola tarde 
celebrarase unha mesa redonda 
sobre tecnoloxías disruptivas e o 
rol da ciberseguridade organiza-
da por Women4Cyber Spain.

O segundo día, xoves 22 de 
xuño, inclúe na axenda unha 
mesa redonda sobre o horizon-
te nas tecnoloxías cuánticas, 
organizada pola Cátedra R en 
Ciberseguridade, ademais de 
novas xornadas de transferencia 
e de investigación con temas 

como a xestión avanzada de 
riscos e seguridade.

O cartel da última xornada, 
venres 23 de xuño, complétase 
coa última das sesións sobre 
criptografía na era cuántica 
e coa conferencia convidada 
de Carmela Troncoso titulada 
Privacidade por deseño: do papel 
á práctica na que a investigadora 
experta en dixitalización falará, a 
través de varios exemplos, sobre 
a posibilidade de utilizar tecno-
loxías pensadas para mellorar a 
privacidade (Privacy Enhancing 
Technologies) e combinarse en 
sistemas que permiten funciona-
lidades complexas sen necesida-
de de reunir nin procesar datos. 
Antes da clausura, farase entrega 
dos premios RENIC, Capture The 
Flag e Call For Flags.

Ademais da colaboración 
do INCIBE e do Ministerio de 
Asuntos Económicos y Transfor-
mación Digital, a organización 
das xornadas é posible grazas 
ao apoio de: Axencia para a 
Modernización Tecnolóxica de 
Galicia (AMTEGA), Nodo Galego 
de Ciberseguridade Ciber.
gal, Consorcio da Zona Franca 
de Vigo, Seresco, Plexus Tech, 
Cátedra R en Ciberseguridade, 
Red de Excelencia Nacional de 
Investigación en Ciberseguridad 
(RENIC), ATOS, Optare Solutions, 
ViewNext, Centro de Investiga-
ción en Tecnoloxías da Informa-
ción e das Comunicacións da 
Universidade da Coruña (CITIC). 
Toda a información sobre as 
inscricións no evento e o pro-
grama completo das xornadas 
pode consultarse na páxina web 
https://2023.jnic.es/. 

 As JNIC celebráronse 
por primeira vez en 2015 
en León e tras pasar ta-
mén por Granada, Madrid, 
San Sebastián, Cáceres 
e Bilbao chegan agora a 
Vigo reafirmándose como 
unha das citas fundamen-
tais para o intercambio de 
coñecemento e experien-
cias no ámbito da ciber-
seguridade entre persoal 
académico, investigador e 
empresarial.

AMTEGA asina a constitución dun 
consorcio europeo de goberno intelixente, 
Govtech4all

A Axencia para a 
Modernización 
Tecnolóxica de 
Galicia (AMTE-
GA) participou 
o pasado 25 de 

maio, en Bruxelas, no acto de 
sinatura do acordo de asociación 
que pon en marcha o consorcio 
Govtech4all. Este consorcio terá 
o cometido de experimentar 
novas formas para proporcionar 
innovación ao sector público a 
través da colaboración público-
privada.

Segundo avanzou AMTEGA, o 
proxecto permitirá a elaboración 
de entre catro e seis proxectos 
piloto conxuntos nos que se 
aplique un amplo conxunto 
de metodoloxías de goberno 
intelixente. Neste contexto, e 
en palabras dos promotores da 
iniciativa, “as incubadoras, os 
laboratorios de innovación e 
os equipos dixitais de Go-
vtech deseñarán os desafíos a 
través dun enfoque de creación 
conxunta”. Ademais, o consorcio 
terá tamén como obxectivo o 
de crear conciencia sobre os 
gobernos intelixentes, dispoñer 
dun mapa de situación sobre o 
desenvolvemento das admi-
nistracións dixitais e compartir 
as leccións aprendidas entre os 
socios e outros actores da UE.

No Acordo Marco de Aso-
ciación participan axencias e 
empresas de 15 países euro-
peos: España, Bélxica, Portugal, 
Polonia, Países Baixos, Suecia, 
Grecia, Letonia, Luxemburgo, 
Alemaña, Estonia, Dinamarca, 

tratación pública da Intelixencia 
Artificial: construíndo unha pon-
te entre a regulación europea e 
a necesidade rexional, o director 
da Axencia autonómica, Julián 
Cerviño, avanzou os retos da Ad-
ministración autonómica como 
usuario de Intelixencia Artificial, 
apuntando ao uso de Compra 
Pública Innovadora e outras 
formas de colaboración para 
construír solucións a medida.

Neste ámbito, dixo, avanzouse 
coa creación dun departamen-
to de xestión de datos para 
establecer políticas e guías que 
garantan a calidade dos datos e 
o seu uso adecuado en futuras 
aplicacións de técnicas de IA. 
Ademais, está en vigor un acordo 
marco para a aplicación de 
tecnoloxías disruptivas no sector 
público autonómico.

Cerviño destacou que Galicia 
aspira a converterse “nunha co-
munidade intelixente impulsan-
do o desenvolvemento dunha 
Intelixencia Artificial punteira, 
ética e segura que permita avan-
zar cara unha economía baseada 
no coñecemento”. Neste sentido, 
salientou o papel da Estratexia 
Galega de Intelixencia Artificial 
aprobada en xuño de 2021 e a 
creación do nodo galicIA, que 
impulsou a candidatura galega 
para acoller a sede da Axencia 
Española de Supervisión de 
Intelixencia Artificial. 

Lituania, Francia e Italia. Por par-
te de España, os asinantes son o 
Ministerio de Asuntos Econó-
micos e Transformación Dixital, 
o concello de Madrid, a Lantik 
(sociedade participa en exclusiva 
pola Deputación Foral de Biscaia 
para a transformación dixital) e 
a Axencia para a Modernización 
Tecnolóxica de Galicia.

O acto desenvolvido en 
Bruxelas contou coa participa-
ción do comisario europeo de 
Orzamento e Administración, 
Johannes Hahn. Tamén parti-
cipou como invitado o vice-
primeiro ministro de Innovación 
de Ucraína, Mykhailo Fedorov, 
que acudiu á capital comunitaria 
para presentar o modelo ucraíno 
de goberno dixital e a importan-
cia que ten a aplicación O Estado 
no móbil para manter unida á 
unha poboación que está a ser 
atacada.

Galicia participa 
na creación das 
administracións 
do futuro 

Por parte da Xunta, participou 
na sinatura a directora da Oficina 
de Apoio Estratéxico e Planifica-
ción da AMTEGA, María Bobillo, 
que estivo acompañada pola 
coordinadora técnica de Políticas 
Europeas da Fundación Galicia 
Europa, Vanessa Lobo.

No acto tamén foron presen-
tados os tres proxectos piloto 
escollidos para a primeira fase 
de Govtech4all sobre Desafío 
das startup, Axuda á cidadanía 
europea para obter beneficios 
sociais dos Asistentes Persoais de 
Regulación (PRA), e Seguridade da 
información en espazos de datos 
transfronteirizos. Nesta última 
participa a Axencia para a Moder-
nización Tecnolóxica de Galicia.

A AMTEGA tamén participou 
en Vigo na xornada sobre O 
Marco Legal para a Contratación 
Pública de Intelixencia Artificial na 
Unión Europea. Baixo o título Con-

As nosas pemes e grandes empresas 
superan a media estatal no uso da 
Intelixencia Artificial

O Observatorio 
da Sociedade 
da Información 
e a Moderniza-
ción de Galicia 
(OSIMGA), de-

pendente da axencia autonómica 
AMTEGA, presentou un novo es-
tudo que pon o foco na presenza 
das ferramentas dixitais avanza-
das no tecido produtivo da nosa 
terra. Nel achéganse datos moi 
destacados, como o feito de que 
as pemes e as grandes empresas 
galegas superen a media estatal 
no uso da Intelixencia Artificial. 
En concreto, as empresas de 10 
ou máis persoas empregadas 
están tres puntos por enriba do 
14,8% do conxunto do Estado. 
A porcentaxe de microempresas 
galegas que aplica esta tecno-
loxía sitúase no 4,6%, unha cifra 
idéntica á da media española.

Na investigación tamén se fai 
saber que as solucións de IA máis 
empregadas nas pemes e gran-
des empresas son as relativas 
á automatización de fluxos de 
traballos e toma de decisións, así 
como a conversión da linguaxe 
falada en formato lexíbel por 
unha máquina. Nas empresas de 
menos de 10 persoas empre-
gadas sobresae o seu uso para 
converter a linguaxe falada 
en formato lexíbel por unha 
máquina.

Son datos recollidos no infor-
me Galicia. A economía en dixital. 
A Sociedade da Información nas 
Empresas de Galicia, correspon-
dente ao ano 2022.

O informe sinala tamén a 
evolución positiva no uso de 
Big Data, tanto as empresas de 

A IA afiánzase 
no noso tecido 
produtivo

máis de 10 persoas empregadas 
como nas microempresas, que 
acadaron un 11,4% (2 puntos 
máis que o ano anterior) e un 
3,7%, respectivamente.

O uso de robots por parte das 
empresas galegas xa ten valores 
próximos ao 8%, dato similar ás 
media estatal. Das grandes em-
presas que utilizan robots, máis 
do 85% son robots industriais e 
arredor dun terzo son robots de 
servizo.

Tamén se fai saber que o 
20% das empresas galegas de 
10 ou máis persoas empre-
gadas contratan especialistas 
TIC fronte á media estatal que 
se sitúa no 17%. No caso das 
microempresas, a súa presenza 
é moito menor (1,3%), “pero 
en termos similares aos valores 
que rexistra o resto do Estado, 

que é dun 1,2%”, explícase no 
informe, salientándose o medre 
rexistrado na proporción de 
mulleres especialistas TIC nas 
empresas galegas: “O 55,4% 
das empresas galegas de 10 ou 
máis persoas empregadas que 
contan con perfís TIC emprega 
mulleres para estes postos, o que 
supón un crecemento relativo 
do 5,9%”, sinálase. No caso das 
microempresas, a contratación 
de mulleres especialistas TIC aca-
da o 47% fronte ao 41,7% do ano 
2021, rexistrando un incremento 
do 12,7% e máis do 100% en 
dous anos.

Respecto da ciberseguridade, 
o 52% das microempresas utiliza 
algún tipo de sistema de protec-
ción e, nas grandes empresas, 
supérase o 88%.

No que atinxe á presenza en 
Internet, en 2022 un 79,5% das 
empresas galegas de 10 ou máis 
persoas empregados tiñan web 
propia fronte ao 77,9% da media 
estatal. No caso das microempre-
sas a porcentaxe sitúase no 31%, 
en valores similares á media 
estatal (31,8%).

Polo que respecta ao uso 
de redes sociais estas estabilí-
zase, cambiando a tendencia 
ascendente dos anos anteriores 
e situándose nun 36,5% nas 
empresas de 0 a 9 traballadores 
e nun 61,2% nas empresas de 10 
ou máis traballadores.

No eido do ecommerce, as 
cifras de vendas por esta vía 

mantéñense en porcentaxes 
moi similares ás do ano anterior. 
O cambio máis destacable é o 
aumento nun 36% de microem-
presas que venden por internet.

En termos de conectividade, 
no informe dise que “ao igual 
que se ven observando nos 
últimos anos, a contratación da 
Internet no 2022 acada a prác-
tica totalidade das empresas de 
10 ou máis persoas empregadas 
e nas microempresas, sitúase no 
80,3%”.

Respecto á velocidade contra-
tada, as empresas de 10 ou máis 
traballadores con conexións de 
100Mbs ou máis sitúase no 71% 
e as micorempresas acadan o 
57,7%.

Oinforme recolle o gasto total 
en TIC das empresas galegas 
durante o 2022 que superou 
os 373 millóns de euros. As 
microempresas destinaron o seu 
maior orzamento TIC ao gasto en 
software estándar ou a medida 
e bens ou servizos TIC mentres 
o gasto principal das pemes e 
grandes empresas foi o gasto en 
servizos e consultas tecnolóxi-
cas. 

As solucións de IA 
máis empregadas 
nas pemes e 
grandes empresas 
son as relativas á 
automatización 
de fluxos de 
traballos e toma de 
decisións, así como 
a conversión da 
linguaxe falada

Ineo 
transforma

Lourdes Guerra, 
nova presidenta

Lourdes Guerra Fornos, fundadora 
e socia de Ayco Internet SL, foi 
nomeada nova presidenta de Ineo 

por acordo unánime da xunta directiva. 
Nos últimos anos, a xunta da entida-
de empresarial galega seguiu unha 
estratexia de rotación periódica na súa 
presidencia, coa finalidade de “manter 
a natureza participativa e coral na toma 
de decisións”. Tras cumprir un mandato 
que comezou hai catro anos, Lourdes 
Guerra sucede a Luis A. Sestelo, que 
seguirá sendo membro da directiva.

Fontes da asociación salientaron “a 
boa saúde de Ineo”, que foi quen de 
pechar os últimos exercicios de forma 
positiva, “traccionando máis dun millón 
de euros para empresas do sector, clien-
tes e a propia asociación, e que conta 
actualmente cun orzamento de máis de 
450 mil euros”.

A nova presidenta agradeceu á xunta 
directiva a súa confianza e o apoio 
unánime dos seus integrantes e afirmou 
que “é un luxo contar con empresas, 
con tanta experiencia e coñecementos, 
traballando xuntas por esta asociación”.

Ademais, indicou que o “principal 
obxectivo que nos propoñemos nesta 
etapa é o de seguir sendo o referente 
do sector TIC galego e apoiar a todas as 
empresas que forman a asociación para 
continuar mellorando nos procesos que 
definen a nosa actividade”.

Na xunta directiva Lourdes Guerra 
estará acompañada por Carlos Abal e 
Francisco Sánchez como vicepresiden-
tes; Giovanni Giardina como secretario-
tesoureiro e Adrián Alonso, Gabriel Ba-
rreiro, Jorge Cebreiros, Jesús Fernández 
José Nogueira e Luis A. Sestelo, como 
vogal. 

A  asocia-
ción 
galega de 
empresas 
tecnoló-
xicas Ineo 

presentou os detalles do 
seu informe da actividade 
da súa Oficina Acelera 
PEME, posta en marcha 
de maneira conxunta coa 
entidade estatal Red.es. 
Ineo fixo un “balance moi 
positivo” dos dous anos de 
andaina desta actividade 
formativa, capacitadora, 
innovadora e transforma-
dora, activada en maio 
de 2021 coa colabora-
ción da Confederación 
Empresarial de Ourense 
(CEO), a Confederación de 
Empresarios de Ponteve-
dra (CEP), a Asociación 
Galega de Emprendedores 
(AGAEMP), a Asociación 
Empresarial de Profe-
sionais e Autónomos de 
Ourense (AEPA) e o Centro 
Tecnolóxico Gradiant.

Durante dous anos, 
a Oficina Acelera PEME 
que impulsa INEO e que 
conta con sedes en Vigo 
e Ourense, deu soporte a 
911 empresas e persoas 
autónomas, sumando 
os que acudiron a algún 
obradoiro ou xornada e os 
que recibiron asesoramen-
to directo e individualiza-
do, que ascenden a 409. 
Desde maio de 2021, a 
entidade tamén organizou 
un total de 56 talleres 
relacionados coa dixitali-
zación, aos que asistiron 
máis de 1.600 persoas. To-
das estas accións frutifica-
ron en máis de cen axudas 
á dixitalización tramitadas 
para pemes e autónomos 
de Galicia.

Toda esta información 
foi compartida en rolda 
de prensa os días pasados 
na Oficina Acelera Peme 
de Ineo en Ourense, sita 
na sede da CEO, na que 
participaron Marisol Nó-

voa Rodríguez, presidenta 
da CEO; David Martínez 
Alonso, presidente da 
Asociación Empresarial de 
Profesionais e Autónomos 
de Ourense; e Luis Rey 
Fernández-Arruty, director 
de operacións de Ineo. 
Este último mostrou a súa 
satisfacción polos resul-
tados obtidos. “Estamos 
especialmente orgullosos 
desta Oficina, primeiro por 
ser elixidos por Red.es de 
entre todos os candidatos 
para poñela e marcha 
e, segundo, porque nos 
permitiu, dalgunha forma, 
axudar a dixitalizar a case 
mil empresas e autóno-
mos de Galicia”, explicou. 
Recalcou ademais que 
este proxecto, está per-
fectamente aliñado cos 
obxectivos de Ineo, que 
naceu, entre outros fins, 
“para axudar á transferen-
cia de tecnoloxía desde 
o sector TIC cara a outros 
ámbitos empresariais”. 
Amais, aproveitou o acto 
para agradecer a colabo-
ración das ditas entidades, 
“xa que os éxitos da Ofici-
na responden o esforzo de 
todos”. 

A asociación dá soporte a preto dun 
milleiro de autónomos e empresas 
nos seus procesos de dixitalización

PREMIOS:

Premio Ada Byron, dirixido a mulleres enxeñeiras en Informática | Premio Iniciativa 
Emprendedora | Premio Especial CPEIG | Premio Traxectoria Profesional | Premio Iniciativa 

Empresarial  | Premio Iniciativa da Administración | Premio E-Inclusión | Premio TFM en 
Informática | Premio Obxectivos de Desenvolvemento Sustentábel | Premio Innovación 
Tecnolóxica no Ensino | Premio Colaboración Interadministrativa | Colexiada de Honra | 

Premio 15 Aniversario do CPEIG

PROGRAMA:

18:30  Control de Acceso
19:00  Cóctel de benvida

21:00  Acto de entrega dos premios do CPEIG
22:00  Cea de gala

23:30  Actuación musical: Barra libre e DJ

Colexio Profesional de 
Enxeñaría en Informá-
tica de Galicia (CPEIG) 
celebrará a súa XV Noite 
da Enxeñaría en Informá-
tica de Galician (anoite.
gal) o 16 de xuño no Hotel 

OCA Puerta del Camino de Santiago. A cita é 
unha nova edición dun dos grandes eventos 
tecnolóxicos do ámbito galego e estatal de 
cantos se celebran con periodicidade anual: 
un punto de encontro entre os colexiadas/
os do CPEIG e un gran número de empresas 
e profesionais TIC (Tecnoloxías da Informa-
ción e a Comunicación) de Galicia, que conta 
cunha destacada participación de cargos 
empresariais, institucionais e políticos e é un 
referente para o sector.

Segundo sinala o presidente do CPEIG, Fer-
nando Suárez, a Noite é “xa unha gala conso-
lidada onde o Colexio profesional pretende 
mostrar á sociedade o traballo desenvolto 
por enxeñeiras/os en informática dentro da 
Sociedade da Información e as iniciativas 
relacionadas co ámbito das TIC”.

No marco da gala entregaranse os Premios 
da Noite, con trece categorías nas que as 
colexiadas/os recoñecen iniciativas ou per-
soas destacadas no ámbito da Enxeñaría en 
Informática. Trátase dos seguintes galardóns: 
Premio Iniciativa Emprendedora, Premio 
Ada Byron (dirixido a mulleres enxeñeiras en 
Informática), Premio Traxectoria Profesional, 
Premio Especial CPEIG, Premio Iniciativa 
Empresarial, Premio Innovación Tecnolóxica 
no Ensino, Premio Obxectivos de Desenvol-
vemento Sustentábel (ODS), Premio Iniciativa 
da Administración, Premio Colaboración 
Interadministrativa, Premio Colexiada/o 
de Honra, Premio Proxecto Fin de Máster e 
Premio 15º Aniversario do CPEIG.

O CPEIG celebra a quince 
edición da súa celebración 
anual o 16 de xuño en 
Santiago

enxeñeiro informático Diego 
Cid Merino recibirá o Premio 
Iniciativa Emprendedora no 
marco da XV Noite da Enxe-

ñaría en Informática de Galicia, que se 
celebra como dixemos o 16 de xuño 
en Santiago (no Hotel OCA Puerta del 
Camino). O colexiado galego Diego 
Cid Merino será distinguido por ter 
deseñado un conxunto de aplicacións 
para facer máis doada a relación coa 
administración pública e permitir o 
uso de medios dixitais como o DNIe 
ou certificados dixitais para realizar 
distintas operacións directamente 
dende o móbil.

Nun plano máis concreto, Diego 
desenvolveu a aplicación Tr@mite, 
que permite o acceso a mancheas 
de procedementos e operacións de 
distintas administracións públicas 
nacionais, autonómicas e locais 
empregando a validación con DNIe, 
certificado dixital, cl@ve permanen-
te e cl@ve pin. Asemade, permite 
asinar documentos PDF con DNIe ou 
certificado dixital. A ferramenta está 
dispoñíbel para Android e tamén 
para iOS.

Outro dos seus proxectos foi a 
aplicación Firm@ que permite asinar 
documentos PDF con DNIe ou certi-
ficado dixital. Tamén está dispoñíbel 
para Android e iOS.

A terceira aplicación é Valid@ que 
permite consultar o estado e o contido 
dun certificado dixital ou dun DNIe, 
incluíndo a data de caducidade e a 
validación no servizo oficial da FNMT 
dos seus certificados. Podemos facer 
uso desta ferramenta en dispositivos 
Android ou iOS.

Diego Cid Merino (Ourense, 1980) é 
enxeñeiro en Informática pola UVigo, 
especializado en desenvolvemento de 
software dende hai quince anos. Traba-
lla como director de Proxecto, certifica-
do PMP e SCRUM en Imatia Innovation.

Diego Cid, Premio 
Iniciativa Emprendedora

Unha 
NOITE con 
maiúsculas

enxeñeira informática Verónica Bo-
lón vai recibir o Premio Ada Byron do 
CPEIG. A distinción vén dada polos 
traballos da doutora en Informáti-

ca na investigación en Intelixencia Artificial 
sustentábel e a súa aposta polo fomento da 
vocación científico-tecnolóxica entre as nenas, 
participando en numerosas actividades de 
divulgación e coordinando o nodo da Coruña 
do proxecto Inspira STEAM.

Verónica Bolón Canedo (Carballo, 1984) é 
enxeñeira informática (2009) e doutora en 
Informática (2014) pola UDC. Despois dunha 
estadía de posdoutoramento na Universidade 
de Manchester (Reino Unido) en 2015, actual-
mente é profesora titular no Departamento 
de Ciencias da Computación e Tecnoloxías da 
Información da UDC e investigadora no CITIC 
da UDC.

Verónica Bolón, Premio 
Ada Byron

A

Colegio Oficial 
de Ingenieros de 
Informática del 
Principado de 

Asturias recibirá o Pre-
mio Especial CPEIG pola 
“súa contribución para 
que o Goberno asturiano 
aprobase a inclusión dos 
enxeñeiros en informática 
nos Corpos Especiais da 
Administración do Princi-
pado de Asturias”.

O pasado 15 de marzo 
aprobouse o texto do 
Proxecto de Lei de Empre-
go Público de Asturias, que 
recolle “este importante 
avance para a profesión de 
Enxeñeiro en Informática”, 
lembra o CPEIG.

Os enxeñeiros en Informática de 
Asturias, Premio Especial CPEIG

Premio Traxectoria Profe-
sional do CPEIG recaerá en 
Eduard Martín “pola súa 
traxectoria de máis de 30 

anos liderando iniciativas e proxec-
tos en organizacións de vangarda, 
de carácter público e privado, e polo 
seu traballo incansábel na defen-
sa da profesión de Enxeñaría en 
Informática, como se demostrou, por 
exemplo, co seu posto de decano ao 
fronte do Colegi Oficial d'Enginyeria 
Informàtica de Catalunya”.

Eduard Martín Lineros (Barcelona, 
1965) é CIO e director de Conectivi-
dade Intelixente da Fundación Mo-
bile World Capital Barcelona desde 
xaneiro de 2019, onde impulsou o 
Observatorio Nacional de 5G, a ini-
ciativa 5G Barcelona e os proxectos 
tecnolóxicos da Mobile World Capital 
Barcelona. “O obxectivo é converter 
Barcelona, Cataluña e España nun 
dos hubs dixitais máis importantes 
do mundo. Impulsamos a evolución, 
a despregadura e desenvolvemento 
da tecnoloxía 5G para mellorar a cali-
dade de vida das persoas”, explica.

Eduard Martín é enxeñeiro en 
Informática e enxeñeiro técnico en 
Informática de Sistemas pola Uni-
versitat Oberta de Catalunya (UOC), 
e diplomado en TI por Cambridge 
(UCLES). Posúe un certificado en 
xestión da innovación pola IESE 
Business School e conta cunha expe-
riencia de máis de 30 anos no sector 
TIC, tanto no ámbito público como 
no privado.

Eduard Martín, 
Premio Traxectoria 
Profesional

O

O

A súa tese de doutoramento, sobre métodos 
de aprendizaxe automática, recibiu varios pre-
mios por parte da Asociación Española para la 
IA, e o premio extraordinario de doutoramento 
da UDC.

Actualmente, Verónica Bolón traballa en 
temas de investigación relacionados con varias 
áreas da Intelixencia Artificial, especialmente 
na IA sustentábel, colaborando con outros gru-
pos de investigación nacionais e internacionais.

Verónica Bolón destaca tamén pola súa 
aposta polo fomento da vocación científico-
tecnolóxica entre as nenas, xa que segundo 
lembra, actualmente só entre un 12 e un 13% 
do alumnado de Enxeñaría Informática son 
mulleres. Para loitar contra isto participa en 
numerosas actividades de divulgación (Día In-
ternacional das Mulleres e as Nenas na Ciencia 
o 11 de febreiro, o Día da Muller do 8 de marzo, 
ou mesmo o Día das Rapazas nas TIC que se 
conmemorou a pasada semana) e coordina o 
nodo da Coruña do proxecto Inspira STEAM.

Segundo explica o COIIPA, 
unha das principais conse-
cuencias é a equiparación, 
por lei, dos enxeñeiros e 
enxeñeiras en Informática 
a outros enxeñeiros dentro 
da Administración Pública 
de Asturias, en concreto 
dentro do corpo A/A1. “Esta 
normativa exemplifica a 
visión de futuro do Gobierno 
del Principado de Asturias á 
hora de modernizar as súas 
administracións. Dende 
o COIIPA valoramos moi 
positivamente os pasos que 
deron no referido á profe-
sionalización no proceso de 
dixitalización dos distintos 
órganos o Gobierno da nosa 
comunidade”, indica a deca-

na do COIIPA, Irene Cid.
O COIIPA iniciou hai dous 

anos conversacións co Go-
berno e cos distintos grupos 
políticos da Junta de Astu-
rias para que esta inclusión 
na Lei de Emprego Público 
fose unha realidade, un 
diálogo que segundo Irene 
Cid frutificou no texto legal 
que axiña estará publicado 
no BOPA.

Cúmprese así unha das 
principais reivindicacións 
históricas dos enxeñeiros e 
enxeñeiras en Informática 
asturianos. O COIIPA agrade-
ce ao Principado de Asturias 
a súa predisposición, e a to-
dos os colexiados e colexia-
das a súa axuda e apoio.

A Dirección Xeral de Emprendemento, 
Premio Iniciativa da Administración

A startup viguesa Envita, Premio 
E-Inclusión do CPEIG

Premio Iniciativa Empresarial 
do CPEIG distinguirá este ano 
a Navantia, empresa pública 
española (Grupo SEPI) con sede 

en Ferrol e referente no deseño e constru-
ción de buques militares de alto conti-
do tecnolóxico. En concreto, o colexio 
entregará a Navantia o dito galardón polo 
seu proxecto Estaleiro 40 (Astillero 4.0), 
que representa “un modélico traballo de 
dixitalización nun sector tan tradicional e 
referencial como é o naval en Galicia”.

O colexio salienta que a transforma-
ción de Navantia comezou coa mellora 
dos procesos e ferramentas de toda a 
cadea de valor e pola renovación dos 
seus centros de produción para incluílos 
plenamente no novo ecosistema dixital, 
o Astillero 4.0, un proxecto centrado na 
conversión das instalacións a “factorías 
intelixentes”.

Astillero 4.0 apóiase en recursos como 
o traballo na nube, as comunicacións 5G 
(que permitirán ter maior conectividade 
dentro das fábricas e estaleiros), a Reali-
dade Aumentada e Mixta (para mellorar o 
acceso á información dos traballadores), 
así como robótica (que será clave na parte 
de fábrica e procesos, fabricación aditiva, 
RPA, blockchain, vehículos autónomos, 
drons…).

Navantia dispón dunha Plataforma de 
Xestión da Seguridade Física, desenvolvi-
da pola consultora tecnolóxica coruñesa 
Emetel, unha contorna dixital que optimi-
za procesos de seguridade transforman-
do os datos en intelixencia de maneira 
integral (por terra, mar e aire), integrada 
no proxecto Astillero 4.0 e baseada na 
innovación tecnolóxica e con resiliencia 
a fallos.

Navantia, 
Premio Iniciativa 
Empresarial 

Premio Iniciativa 
da Administra-
ción do CPEIG 
irá dar este 

ano á Dirección Xeral de 
Emprendemento e Apoio 
ao Emprego da Xunta. Esta 
departamento autonó-
mico, de nova creación, é 
merecedor desta distin-
ción por “pilotar diferentes 
iniciativas de emprende-
mento innovador, desde 
o punto de vista das TIC, 
a inclusión e a igualdade”, 
explicou o CPEIG.

“A Dirección Xeral”, pro-
segue o CPEIG, “encárgase 
do impulso e coordinación 
da creación e desenvol-
vemento de produtos e 
procesos innovadores, no 
marco do emprendemento 
maker de Galicia, e tamén 
do emprego xuvenil, así 
como do fomento do 
emprendemento no eido 
educativo nas súas distin-
tas modalidades”.

Unha das súas máis 
destacadas iniciativas é 
o impulso e xestión da 
Rede de Polos de Em-
prendemento e Apoio ao 
Emprego de Galicia, que 
ten activos actualmente 
oito polos que empregan 
a ferramenta SIE para a 
análise territorial do mer-
cado, dos sectores e das 
necesidades da contorna. 
A Rede incluirá un espazo 
novo en datas vindeiras: 

un centro de coordinación 
na Coruña. Este local, que 
abrirá as súas portas antes 
de finais de ano, disporá 
dunha área específica 
de traballo colaborativo 
(coworking) adaptada para 
o emprendemento de 
persoas con discapacida-
de, coas tecnoloxías máis 
modernas á súa dispo-
sición, un modelo que a 
Xunta quere levar a toda 
a Rede.

CPEIG vai 
conceder o 
seu Premio E-
Inclusión 2023 

a Envita, startup viguesa 
que desenvolve unha 
plataforma tecnolóxica 
de solucións dixitais que 
permite promover o apo-
deramento das persoas 

maiores, “poñendo en 
valor a súa traxectoria 
de vida e fomentando a 
súa autonomía”, salienta 
o colexio. A directora 
executiva (CEO) de Envita, 
Noelia López Vázquez, 
explica que a plataforma, 
creada en 2019, ofrece 
unha atención integral 

ás persoas maiores para 
mellorar a súa calidade de 
vida, máis alá de calquera 
posíbel doenza, centrán-
dose no seu proxecto vital, 
co obxecto de recompilar 
a súa traxectoria de vida.

Ata o momento, desta-
can entre os seus clientes 
Afundación, Lares, Savia, 
Saraiva e DomusVi bene-
ficiando a máis de 1.000 
persoas maiores, profesio-
nais e familias.

Esta ferramenta, pionei-
ra en España, axuda aos 
profesionais dos centros 
a mellorar o seu servizo 
incorporando a historia 
e o proxecto de vida das 
persoas maiores, ofre-
cendo así unha atención 
personalizada en función 
dos intereses, desexos e 
afeccións de cada persoa.

O

O

O

Grupo Calvo, Premio Obxectivos de 
Desenvolvemento Sustentábel

Code.org, Premio Innovación 
Tecnolóxica no Ensino

CPEIG vai outorgar o Premio 
Traballo Fin de Máster en 
Enxeñaría Informática a Rubén 
Pérez Jove (O Burgo, Culleredo, 

1998), enxeñeiro en Informática pola UDC 
e investigador do CITIC, polo seu proxecto 
fingerAI, unha nova ferramenta no ámbito 
da ciberseguridade, de código aberto e 
facilmente extensíbel, para resolver a tare-
fa de fingerprinting de Sistemas Operati-
vos (SOs) utilizando IA. O fingerprinting 
busca identificar información relevante 
dunha máquina, coma a súa versión ou 
familia de SO, analizando o seu tráfico 
de rede. Para o desenvolvemento de 
fingerAI, Rubén Pérez empregou prácticas 
ben asentadas dentro da enxeñaría do 
software, coma principios e patróns de 
deseño, para conseguir una ferramenta 
facilmente adaptable e extensíbel.

Os finalistas foron Alejandro Manuel 
Mosteiro Vázquez, segundo clasificado, 
e Hilda Romero Velo, terceira, ambos da 
UDC. O proxecto de Alejandro, Monitori-
zación de infraestruturas TI incorporando 
sensórica baseada en IoT, ten por obxecto 
proporcionar aos centros de datos unha 
alternativa de sistema de monitoraxe de 
código aberto, brindando aos adminis-
tradores unha ferramenta poderosa que 
integra sensores de hardware aberto 
compatibles con Arduino e integrados 
nunha contorna Zabbix.

A contribución de Hilda ten como fina-
lidade axudar aos pianistas ao longo da 
aprendizaxe inicial das partituras e duran-
te as actuacións, é dicir, na súa formación 
e vida profesional.

Os tres finalistas terán dereito a un ano 
de colexiación, ao que se engade unha 
gratificación económica de 1.000 euros 
para a persoa gañadora.

Rubén Pérez Jove, 
Premio TFM en 
Informática 

Premio Obxecti-
vos de Desen-
volvemento 
Sustentábel 

(ODS) será concedido ao 
proxecto Calvo Residuo 
Cero, do Grupo Calvo (Car-
ballo). O CPEIG sinala que 
esta distinción concédese 
a “unha empresa emble-
mática nunha categoría de 
tanta transcendencia como 
a da consecución dos ODS, 
onde a informática é unha 
ferramenta fundamental 
para a conservación do 
medio ambiente”.

O proxecto naceu en 
2017 nas fábricas que o 
grupo ten en Galicia esten-
déndose en 2018 e 2019 
ao resto das súas plantas 
(Brasil e El Salvador). Forma 
parte da iniciativa de 
compromiso responsábel 
de Calvo, con 21 obxecti-
vos cuantificábeis a 2025 
nos ámbitos de océanos, 
medio ambiente e persoas.

O seu principal obxecti-
vo é “conseguir a valoriza-
ción do 100% dos residuos 
xerados nas fábricas e 
oficinas do grupo no 
mundo en 2025”. Ademais, 
trabállase na redución de 
plásticos dun só uso en 
fábricas e oficinas. Así, en 
Madrid e Galicia elimi-
náronse as botellas de 
auga de plástico evitando 
que 13.000 botellas vaian 
ao vertedoiro cada ano, e 

na fábrica de El Salvador 
elimináronse os cubertos 
de plástico dun só uso. 
“O proxecto arrincou cun 
70% de residuo valorizado 
na fábrica de Carballo, e 
en torno ao 50% no resto 
das fábricas. Actualmente 
a porcentaxe de residuo 
valorizado a nivel global 
supera o 97%”, apunta Ma-
ría Carreira, responsábel de 
Medio Ambiente e Riscos 
Laborais de España.

CPEIG entre-
gará o Premio 
Innovación 
Tecnolóxica no 

Ensino a Code.org, orga-
nización sen ánimo de 
lucro que ten como misión 
que cada alumno en cada 
escola do mundo aprenda 
a programar. Code.org é a 
plataforma formativa en 
programación máis grande 
do mundo, xunto con Khan 
Academy, independente e 
apartidista, creada en 2013 
en Estados Unidos polos 
irmáns xemelgos Hadi e Ali 
Partovi. Conta co apoio de 
referentes globais políticos, 
institucionais, económi-
cos e sociais como Barack 
Obama, Justin Trudeau, 
Bill Clinton, Bill Gates, Jeff 
Bezos, ou Mark Zuckerberg, 
entre outros.

Ofrece acceso gratuíto 
e universal ao contidos 
traducidos a máis de 60 
idiomas. Actualmente, 
dispón de 80 millóns de 
estudantes ao redor do 
mundo, a metade mulleres, 
e dous millóns de contas 
de docentes.

Unha das actividades de 

Code.org é Hora do Código, 
un obradoiro práctico no 
que se aprenden concep-
tos básicos de programa-
ción que foi deseñado por 
Hadi Partovi. Na campaña 
anual A Hora do Código 
rexistráronse o pasado ano 
máis de mil millóns de ho-
ras realizadas. En España, 
contabilizáronse en 2022 
uns 850 eventos da Hora 
del Código.

O

O

O

Amparo Alonso, nova Colexiada 
de Honra do CPEIG

entidade profesional que preside Fernando Suárez conce-
derá o Premio Colaboración Interadministrativa á Agencia 
Española de Supervisión de Inteligencia Artificial (AESIA), con 
sede física na cidade da Coruña, promovida pola Secretaría de 

Estado de Digitalización e Inteligencia Artificial (SEDIA), en colaboración 
co Nodo GalicIA (Nodo Galego de Intelixencia Artificial) da Axencia para 
a Modernización Tecnolóxica de Galicia e o Concello da Coruña.

A AESIA é un organismo de control encargado de supervisar o 
cumprimento da regulación europea en materia de IA, adscrito á SEDIA, 
supervisando algoritmos tdo sector privado e máis do público.

Os seus obxectivos son, “promover o desenvolvemento e uso res-
ponsábel, sustentábel e confiábel da IA; a concienciación, divulgación e 
promoción da formación; a definición de mecanismos de asesoramento 
e atención; a colaboración e coordinación con outras autoridades, na-
cionais e supranacionais, de supervisión da IA; o fomento de contornos 
reais de proba dos sistemas de IA para reforzar a protección dos usuarios 
e minimizar os riscos que pode traer a IA en eidos como a seguridade, 
a intimidade e a saúde das persoas, así como sobre os demais dereitos 
fundamentais”.

A sede física da AESIA estará na Coruña, no Edificio La Terraza, un edifi-
cio histórico inaugurado en 1922, de estilo ecléctico-modernista, situado 
nos xardíns de Méndez Núñez. Nesta elección interviñeron o Nodo 
GalicIA da AMTEGA e o propio Concello, co apoio de grandes empresas 
tecnolóxicas internacionais e españolas. Prevese que entre en funciona-
mento en outono de 2023.

Colexio vai distin-
guir co Premio 15 
Aniversario CPEIG ás 
empresas tecnolóxi-

cas Cisco, Eviden, Inforhouse, R 

e Vodafone polo “seu constante 
apoio e colaboración na Noite 
da Enxeñaría en Informática, 
tendo o papel de patrocinadores 
durante practicamente o xurdi-

mento da Noite garantindo a súa 
celebración durante estes quince 
anos”. Os premios serán entre-
gados, precisamente, no marco 
do dito evento, o 16 de xuño no 

Hotel OCA Puerta del Camino 
de Santiago. Directivos de cada 
unha das compañías tecnoló-
xicas recollerán a distinción no 
acto de entrega dos galardóns.

A Secretaría de Estado de Digitalización 
e IA, o Nodo GalicIA e o Concello 
da Coruña, Premio Colaboración 
Interadministrativa pola creación da AESIA  

Cisco, Eviden, Inforhouse, R e Vodafone, 
Premio 15 Aniversario CPEIG

 Premio 
Colexiada/o de 
Honra do CPEIG irá 
dar este ano a Am-

paro Alonso Betanzos (Vigo, 
1961), catedrática de Ciencias 
da Computación e Intelixen-
cia Artificial na Universidade 
da Coruña (UDC) e investiga-
dora do Centro de Investiga-
ción TIC (CITIC) da UDC.

O Colexio outórgalle esta 
distinción por ser unha 
das “máximas referentes e 
pioneiras en España no uso 
de Intelixencia Artificial (IA) 
aplicada ás ciencias sociais”, 
centrándose en tres gran-
des bloques temáticos: os 
aspectos básicos da IA, os 
esquemas e modelos de 
aprendizaxe automática, e a 
enxeñería do coñecemento.

Ademais, o CPEIG destaca 
o traballo de Amparo no 
fomento das carreiras STEM 
entre as nenas e mozas. 

“É unha institución a nivel 
nacional e internacional no 
ámbito da IA, e non só no seu 
desenvolvemento, senón no 
establecemento de princi-
pios éticos. Foi fundamental 
na consecución da sede 
da Axencia Española de 
Supervisión de Intelixencia 
Artificial (AESIA) en Galicia”. 
sinala o presidente do CPEIG. 
Fernando Suárez.

Amparo Alonso recibe este 
premio “con responsabilida-
de e moita ilusión”, un reco-
ñecemento do CPEIG que a 
anima a seguir traballando 
e mesmo a emociona pola 
apreciación do seu traballo 
na Informática, “un eido 
con persoas innovadoras e 
creativas, das que agora me 
sento se cabe máis honrada 
de pertencer, e para o que 
continuarei contribuíndo ao 
avance continuo da profe-
sión”.

A

O

O

e s p e c i a l

Amparo Alonso. ©Xurxo Lobato

O edificio da Terraza da Coruña, futura sede da AESIA

-Todo apunta a que esta será unha 
edición especial da Noite do CPEIG. 
Porque saímos con forza da pandemia, 
porque case sen decatarnos estamos 

xa case todas e todos informatizadas/os e, tamén, 
porque a Intelixencia Artificial está a revoluciona-
lo todo dende a base. Cales serán as cousas que 
farán especial e particular esta edición da Noite?
- Efectivamente, estamos inmersos nunha verda-
deira revolución a todos os niveis. Se botamos a 
vista atrás apenas uns anos, vivimos a ruptura da 
unidade europea co Brexit, a irrupción das fake 
news na nosa sociedade, unha pandemia mundial 
que paralizou a vida como ben comentas e, por se 
todo iso fora pouco, un conflito armado en Europa 
como non viamos dende a II Guerra Mundial. Todo 
iso acelerado polo feito de que estamos mergu-
llados na maior revolución a todos os niveis da 
historia da humanidade.

Ao longo da historia, todas as revolución tiveron 
custes, e en todas o avance material foi por diante 
da capacidade da sociedade para asimilalo. Dicía 
Isaac Asimov que “a ciencia reúne o coñecemento 
máis rápido do que a sociedade reúne a sabedoría”. 
Pero a pesar de todo, creo que se botaramos a vista 
atrás un cuarto de século, dificilmente poderíamos 
predicir unha capacidade de adaptación global 
tan axeitada aos enormes cambios tecnolóxicos 
producidos.

Creo que a Noite é a oportunidade para poñer 
en valor o sector das tecnoloxías da información e 
a Enxeñaría en Informática en particular, dende a 
reflexión de que estamos a vivir a maior época de 
cambio da historia e facémolo da man da maior 
acumulación de tecnoloxía que ningunha outra 
xeración tivo até o de agora. Isto querémolo reflec-
tir nos premios que entregamos, con categorías 
que pretenden reflectir estes avances en ámbitos 
como a administración pública, o sector privado ou 
o emprendemento, sen esquecernos do enor-
me impacto que ten a tecnoloxía en alcanzar os 
compromisos dos ODS ou a inclusión de colectivos 
máis desfavorecidos. Despois de 15 edicións, cre-
mos que estes premios son xa unha referencia na 
nosa comunidade e así se demostra pola calidade, 
traxectoria e prestixio dos galardoados.

presidente do CPEIGFernando Suárez

 — A Noite da Enxeñaría da Informática ser-
ve para moitas cousas, por exemplo é útil 
para facer balance co acabado de aconte-
cer tecnoloxicamente falando e a predicir o 
que acontecerá. Esta edición 2023 non vai 
ser unha excepción, e coa complicidade de 
Fernando Suárez, presidente do CPEIG, pa-
ramos por un intre a máquina do progreso 
TIC e repasamos o pasado (recente), o pre-
sente e o futuro (inmediato) desta revolu-
ción dixital que nos tocou vivir. 

“Estamos a vivir 
a maior época de 
cambio da historia”



A Noite é a oportunidade 
para poñer en valor o 
sector das tecnoloxías da 
información e a Enxeñaría 
en Informática

e s p e c i a l

Gustaríame tamén destacar o enorme 
apoio recibido por parte de todo o sector 
tecnolóxico, algo do que estamos espe-
cialmente orgullosos e que nos dá enerxía 
para continuar traballando nesta liña.

- A Noite serve un pouco para facer ba-
lance das cousas que logramos os doce 
meses pasados as galegas e galegos en 
materia de tecnoloxías e transformación. 
Que destacarías da colleita 2023 de lo-
gros galegos TIC? E da colleita de logros 
do CPEIG?
- Non cabe dúbida que a nova máis rele-
vante foi a consecución de que a sede da 
AESIA recalara en Galicia. Eso da mostra da 
importancia do sector TIC na nosa comu-
nidade, pero sobre todo, da capacidade 
de colaboración de todos os actores do 
mesmo para acadar un obxectivo común.

Esta colaboración visibilízase tamén en 
ámbitos como a ciberseguridade, onde 
o impulso do Nodo de Ciberseguridade 
de Galicia, creado por Xunta, FEGAMP, 
deputacións, INCIBE e CCN, está a incre-
mentar o número de entidades adheridas 
ao mesmo. O CPEIG aporta tamén o seu 
grao de área co-organizando o congreso 
anual, que este ano celebrarase os días 8 e 
9 de novembro, formando, concienciando 
e capacitando a milleiros de galegos, de 
empresas e de entidades e empregados 
do sector público.

Dende o CPEIG, creo que continuamos a 
consolidar o traballo de todos estes anos, 
como se amosa na posición de referencia 
na relación coas administración, o sector 
empresarial, o eido universitario e como 
voz experta cos medios de comunicación. 
Esta imaxe de referente trasládase ao resto 
de colexios a través do CCII.

- Poderemos incluír algún día entre o pa-
quete de logros a plena igualdade entre 
homes e mulleres nos ámbitos informá-
ticos (tanto no eido formativo coma no 
profesional)?
- Ese é o noso desexo e no que estamos 
tamén a traballar intensamente. Por des-
graza, aínda estamos no punto de tentar 
inverter a curva que amosa que apenas 
hai un 15 % de rapazas en Enxeñaría en 
Informática, o que supón unha perda de 
talento preocupante. Creo que o camiño 
é o que estamos a trazar, con iniciativas 
como Tech Kids, ICT Go Girls ou InspiraS-
TEAM da nosa premiada Verónica Bollón. 
Por certo, o noso Premio Ada Byron preci-
samente busca transmitir que a tecnoloxía 
non entende de xénero e que hai casos 
de traxectorias absolutamente brillantes 
como o de Verónica, que se une ás premia-
das en edición anteriores.

Pero este traballo nos compete a todos: 
aos profesionais e empresas do sector, a 

administración pública en xeral e á educa-
tiva en particular e ás familias, que teñen 
un peso moi importante na educación e 
na eliminación das barreiras mentais que 
aínda existen.

Como moitas veces reclamamos, na So-
ciedade da Información o máis importante 
é o talento e o coñecemento que a diferen-
cia de outros recursos, se o compartimos, 
multiplicamos o seu valor e impacto. Por 
iso non podemos permitirnosr prescindir 
da metade deste talento e esta debería 
de ser unha das prioridades nas políticas 
públicas e abordalo con urxencia e conven-
cemento.

- En que desafíos se vai centrar o colexio 
ao longo deste ano?
- Ademais do xa comentado de romper as 
brechas, non só de xénero, apostamos por 
unha dixitalización inclusiva, achegando 
os novos servizos a todos os recunchos 
e formando en capacidades dixitais para 
non deixar a ninguén atrás. no marco da 
profunda transformación que estamos a 
vivir, está presente tamén o risco de que 
se agranden as desigualdades asociadas á 
tecnoloxía; unha brecha que afecta de ma-
neira máis intensa ás persoas maiores e a 
quen carecen de formación. Fronte a esta 
ameaza, que é preciso atallar, debemos 
desenvolver capacidades clave para avan-
zar naqueles ámbitos nos que hai marxe 
de mellora, como é o da dixitalización das 
administracións públicas e as empresas, 
especialmente as pequenas e medianas, e 
na adopción de tecnoloxías de vangarda, 
como o Big Data, a Internet das Cousas, 
o blockchain, as aplicacións na nube ou a 
robótica.

E como non podería ser doutro xeito, 
continuamos na loita para a regulación da 
nosa profesión de cara a acadar o mesmo 
status que o resto de enxeñarías. Penso 
que é de xustiza que se poña en valor 
unha profesión que está a demostrar o 
seu impacto non só a nivel económico e 
de competitividade, senón na mellora da 
calidade de vida das persoas.

 - Fálase moito da Intelixencia Artificial 
nos últimos tempos, e non sempre para 
ben, de feito parece que hai certo interese 
en crear certa alarma. Que ten que dicir o 
CPEIG ao respecto?

 - Antes falabamos de revolución polo im-
pacto da tecnoloxía en todos os sectores 
da nosa sociedade. Caben poucas dúbi-
das de que esta acumulación de cambios 
disruptivos nun tempo moi breve supón 
un antes e un despois. A cuestión é como 
debemos actuar nese despois, como 
interpretar os datos sobre o estado da 
dixitalización e de que maneira podemos 
anticipar a súa evolución, cando todo 
parece imprevisible. A IA xa demostrou 
a súa capacidade e posibilidades de uso 
en eidos como a sanidade, a xustiza ou a 
educación.

Neste escenario, habemos de ser cons-
cientes de que un cidadán alarmarase se 
escoita noticias alertando sobre os riscos 
da IA, os perigos derivados da ciberde-
lincuencia ou o impacto das fake news 
na nosa sociedade. É por iso que hoxe é 
máis importante que nunca accións de 
divulgación por parte de voces expertas 
e non agoreiros interesados, de modo 
que se expoñan os avances da tecnoloxía, 
os retos que temos como sociedade, a 
necesidade dun liderado e protagonismo 
europeo e nacional, e visibilizar o im-
pacto positivo que ten a informática en 
sectores clave como a sanidade, a xustiza 
ou a educación.

Como todas as innovacións ao longo 
da historia, a súa aparición xera medos 
por descoñecemento e por iso é impor-
tante comunicar adecuadamente os 
beneficios que pode achegar, que están 
moi por encima dos riscos.

- Sen saírnos do ámbito da IA, que papel 
cres que pode xogar Galicia neste ám-
bito? Non cres que temos un bo punto 
de partida coa Cidade das TIC, a futura 
Axencia de Seguridade en Intelixencia 
Artificial, o GaiásTech ou centros puntei-
ros como o CITIC, atlanTTic, o CiTiUS ou 
Gradiant?
- Dende logo que temos unha posición 
de privilexio, non só polas entidades que 
mencionas, senón por moitas empre-
sas que son referencia no uso da IA en 
diferentes campos, como pode ser Bahía 
Software no eido da sanidade, senón por 
un sistema universitario forte e que ás 
titulacións “tradicionais” no eido da Enxe-
ñaría en Informática veñen de incorporar 
os títulos de grao e máster en Intelixencia 
Artificial nas tres escolas e facultades de 
informática. Ademais, temos adminis-
tracións e industrias á vangarda e que 
demandan tamén servizos que fagan 
uso desta tecnoloxía, co que poderiamos 
dicir que temos a cuadratura do círculo 
para que Galicia estea á vangarda no 
desenvolvemento e uso da tecnoloxía 
máis revolucionaria que temos a día de 
hoxe. 



A Xunta de Galicia  lanza un proxecto para impulsar as 
vocacións tecnolóxicas e a innovación no sector naval

A  Axencia 
Galega de 
Innovación 
(Gain) da 
Xunta de 

Galicia, a través do CIS 
Tecnoloxía e Deseño, 
xunto coa Asociación 
Clúster Naval Galego 
(Aclunaga) e o portu-
gués Centro de Apoio 
Tecnolóxico á Industria 
Metalmecánica (Catim), 
vén de poñer en marcha 
Navegando o Futuro, un 
proxecto europeo para 
consolidar a transición 
tecnolóxica e promover 
a innovación no sector 
naval da Eurorrexión 
Galicia-Norte de Portugal. 
O obxectivo, sinala Gain, 
“é atraer novos talentos, 
así como a capacitación 
de mandos intermedios 
para a adquisición de tec-
noloxías avanzadas que 
contribúan a transformar 
o tecido empresarial 
naval”.

Ao abeiro desta 
iniciativa organizaranse 

distintas accións: sesións 
divulgativas para estu-
dantes, dous bootcamps 
e un evento dirixido a 
tecnólogos, novas firmas 
innovadoras (startups) e 
empresas tecnolóxicas 
sobre solucións accesí-
beis para pemes do 
sector.

O pasado 2 de xuño 
desenvolveuse no CIS 
Tecnoloxía e Deseño a 
primeira das oito xor-
nadas learning by doing 
dirixidas a estudantes 
de centros de formación 
profesional e de educa-
ción superior e coas que 
se busca sumar novas 
vocacións tecnolóxicas 
ao sector para garantir a 
remuda xeracional.

Nestes cursos, as 
persoas participantes 
coñecerán de preto os 
demostradores desenvol-
vidos no proxecto Manu-
factur 4.0 para achegarse 
dunha forma práctica ás 
tecnoloxías que marca-
rán o futuro do naval. 

En concreto, poderán 
coñecer o uso e aplica-
ción da realidade virtual 
e aumentada, do control 
dimensional sen contacto 
e da fábrica virtual.

Navegando o Futuro 
contempla tamén o des-
envolvemento de dous 
bootcamps, que terán 
lugar no CIS Tecnoloxía 
e Deseño e na sede de 
Oporto do CATIM. Están 
destinados a mandos 
intermedios de pemes 
do naval para dotalos de 
competencias de cara á 
adopción de decisións de 
compra sobre tecnoloxías 
complexas.

O proxecto, financiado 
por fondos FEDER (POC-
TEP 2014-2020), concluirá 
cun hackathon no que 
tecnólogos, startups e mi-
croempresas tecnolóxicas 
propoñerán solucións 
para facer accesíbeis 
as tecnoloxías 4.0 ás 
pemes da industria naval 
con menores recursos 
financeiros e humanos. 

Navegando
o Futuro

Chega a quinta 
edición de BFAero

Business Factory Aero (BFAero), 
programa de incubación, acelera-
ción e consolidación de empresas 

especializado no sector aeroespacial e 
no segmento dos vehículos non tripula-
dos, abriu o prazo de inscrición na súa 5ª 
edición. O obxectivo da Xunta de Galicia é 
"impulsar a retención e captación de talen-
to innovador na busca de propostas de alto 
impacto para o ecosistema aeroespacial e 
a sociedade".

Até o 19 de xullo, emprendedores e em-
prendedoras, startups e empresas cunha 
idea innovadora centrada no sector ae-
roespacial e nos vehículos non tripulados 
poden presentar a súa candidatura a través 
da web www.bfaero.eu, onde tamén se 
poden consultar as bases da convocatoria.

A quinta edición da BFAero, na que 
se apoirán 11 proxectos, está dirixida a 
propostas de emprendemento na industria 
aeroespacial que se beneficiarán dun com-
pleto programa de apoio que contempla 
a mentoría por empresas e profesionais 
do sector, destacando a implicación das 
empresas Airbus, Avincis e Telespazio, for-
mación especializada, acceso a infraestru-
turas, incorporación ao ecosistema do Polo 
Aeroespacial de Galicia, do que forman 
parte máis de 80 axentes; espazo para que 
as empresas desenvolvan a súa actividade, 
apoio económico e acceso a investidores.

As persoas emprendedoras contan con 
tres itinerarios aos que presentar a súa can-
didatura en función da súa maduración da 
idea e da empresa: incubación, aceleración 
e consolidación.

Os proxectos seleccionados na BFAero 
disporán do apoio económico da Xunta. 
No programa de incubación accederán 
a axudas por parte de Gain de 40.000€. 
Nos proxectos de aceleración, poderán 
acceder a apoios de ata 60.000€ de Gain 
e a préstamos participativos ou capital 
risco de ata 50.000€ de XesGalicia e, nos 
de consolidación, 30.000€ de axudas e 
ata 250.000 de financiamento. Ademais, 
todos os proxectos poderán facer uso das 
infraestruturas e servizos singulares do 
ecosistema de Galicia a través dun bono 
por valor de 10.000€. 

Nisto consiste 
a excelencia

Astartup 
galega Alice 

Biometrics, xunto 
coas novas firmas 
innovadoras Be-
myvega, Lain Tech, 
Bread Free, Medical 
Plasmas e Hotelver-
se, impúxose final-
mente na 16 edición 
dos Premios Em-
prendeXXI, impulsa-
dos por CaixaBank, 
a través de DayOne, 
e co-outorgados 
polo Ministerio de 
Industria, Comercio 
e Turismo, a través 
de ENISA.

O xurado, inte-
grado por máis de 
trinta persoas que 
representan as áreas 
do Grupo CaixaBank 
que impulsan estes 

galardóns, ENISA 
e colaboradores 
máis relevantes do 
ecosistema, des-
tacou “o elevado 
nivel das empresas 
participantes e, 
especialmente, das 
gañadoras, que 
ofrecen as mello-
res solucións aos 
principais retos que 
afronta a sociedade 
na actualidade”.

A viguesa Alice 
Biometrics foi a 
startup gañadora 
do reto BancaXXI 
(transformación 
dixital do sector 
financeiro). Ofrece 
solucións automá-
ticas de verificación 
de identidade, en 
remoto e con tec-

noloxía antifraudes. 
Grazas ao uso da In-
telixencia Artificial, 
a empresa garante 
que as persoas que 
realizan unha xes-
tión alén da pantalla 
son quen di ser. 
Ademais, o proceso 
de identificación 
en liña permite o 
desenvolvemento 
de xestións dixitais 
rápidas, seguras e 
automatizadas.

Os premios entre-
gáronse en Madrid, 
nun acto que con-
tou coa presenza 
de Jaume Masana, 
director de Negocio 
de CaixaBank; Jordi 
Nicolau, director 
de CaixaBank Pay-
ments. 

Alice Biometrics no palmarés dos 
Premios EmprendeXXI

A recta final da primavera tróuxonos 
importantes contribucións galegas ao 
progreso tecnolóxico

       Alberto Alvarellos 
González, docente 

da Facultade de Informáti-
ca da UDC e investigador 
do grupo Laboratorio de 
Enxeñaría do Software 
(ISLA), adscrito ao Centro 
de Innovación Tecnolóxica 
en Edificación e Enxeñaría 
Civil (o CITEEC da UDC), 
defendeu a súa tese de 
doutoramento o pasado 
mes de febreiro coa que 
obtivo unha cualificación 
de sobresaínte cum lau-
de. Esta investigación foi 
dirixida por Juan Ramón 
Rabuñal Dopico, catedrá-
tico da área de Ciencia 
da Computación e Inteli-
xencia Artificial e director 
técnico do CITEEC, xunto 
cunha ampla colaboración 
do Grupo de investigación 
en Enxeñaría da Auga e do 
Medio Ambiente (GEAMA) 
da UDC.

O traballo realizado na 
tese de Alberto Alvare-
llos ten como “obxectivo 
mellorar a seguridade 
nos portos e optimizar 
as operacións portuarias, 
centrándose particular-
mente en predicir os mo-
vementos de axitación dos 
barcos atracados e o reba-
se de ondas sobre o dique 
do porto exterior de Punta 
Langosteira, da Coruña”.

Para este obxectivo, no 
desenvolvemento da tese 

creouse unha infraestru-
tura de tipo IoT (Internet 
of Things ou Internet das 
Cousas) que foi utilizada 
para recompilar datos ma-
sivos dos movementos dos 
buques e dos eventos de 
rebase de ondas sobre o 
dique no porto exterior de 
Punta Langosteira, A Co-
ruña, entre os anos 2015 e 
2022, rexistrando os mo-
vementos de 112 barcos e 
detectando 3.709 eventos 
de rebase. Combinando 
estes datos coas variábeis 
descritivas das condicións 
océano-meteorolóxicas, 
elaboráronse modelos de 
Machine Learning (apren-
dizaxe automática) para 
poder predicir o compor-
tamento dos buques e os 
posíbeis eventos de rebase 
a partir das predicións ma-
rítimas e meteorolóxicas.

Ademais, creouse unha 
ferramenta web que incor-
pora técnicas SIX (mapas 
dixitais cunha gran canti-
dade de datos asociados) 
e distintos modos de 
visualización para axudar 
aos operadores portuarios 
a interpretar e utilizar as 
predicións dos modelos 
creados, facilitando a toma 
de decisións baseadas en 
información obxectiva 
e fiábel e reducindo os 
riscos das operacións por-
tuarias. 

Alberto Alvarellos achega IA 
para mellorar as operacións de 
Langosteira

       A empresa 
Teimas Global, 

con sede en Santiago 
e especializada en so-
lucións software para 
xestores e produtores 
de residuos, vén de 
estrear unha nova 
versión de Zero, pla-
taforma dixital para a 
xestión de residuos en 

grandes corporacións. 
Deste xeito, a platafor-
ma en liña de Teimas 
converte en doada a 
xestión intelixente de 
refugallos. En concreto, 
Zero permite agora a 
rastrexabilidade e certi-
ficación no movemento 
dos residuos desde as 
instalacións da empresa 

produtora dos residuos 
até o seu tratamento 

final. Amais, achega 
unha funcionalidade 
que facilita a xestión 
económica de abonos 
e cargos relativos á 
xestión de residuos, 
a análise do impacto 
económico de traslados 
de residuos e a toma de 
decisións para reducir o 
devandito impacto. 

Teimas mellora o seu software 
Zero

R proporciona a Abanca unha tecnoloxía 
de vangarda

 A  operadora de 
orixe galega R 

informou do remate 
dos traballos para 
modernizar os servizos 
de Abanca, que, 
segundo engadiu a 
compañía tecnolóxica, 
conta xa cun sistema 
de telecomunicacións 
“cen por cen adaptado 
ás necesidades, ecosis-
tema e dispersión da 
súa rede de oficinas na 
xeografía estatal, pre-
sente tamén en Europa 
e América”. Segundo 
engade R, a entidade 
financeira galega terá 

garantidas en todas as 
súas localizacións na-
cionais e internacionais 
a calidade dos servizos 
de última xeración de 
R, a súa instalación e o 
soporte técnico.

A operadora tamén 
destaca que de resul-
tas desta renovación 
consolídase unha 
estreita comunicación 
e un coñecemento 
mutuo entre os equi-
pos profesionais de 
R e máis da entidade 
bancaria, tanto na 
parte técnica como de 
dirección.

O foco está posto 
en manter o valor dun 
servizo de telecomu-
nicacións excelente 
co que se procura 
a capacidade de 
reacción e adaptación 
aos diferentes fluxos 
de tráfico de datos da 
entidade (con tecno-
loxías SDWAN e MPLS) 
segundo a conxuntura 
en cada momento para 
garantir a dispoñibi-
lidade dos servizos 
redundando con dobre 
e ata tripla conexión 
o servizo de datos das 
oficinas bancarias. 

   A empresa coruñesa Texas Controls, centrada 
na enxeñaría especializada no axuste e no 

selado industrial con 6 delegacións internacionais 
e varias filiais locais en Bergondo e Tarragona vén 
de presentar a primeira experiencia en Realidade 
Virtual para o aperte controlado na industria eólica.

A experiencia, desenvolvida en Galicia, foi li-
derada por Texas Controls en colaboración coa 
empresa Xoia. O desenvolvemento permite simular 
contornas de traballo de alto risco e difícil acceso e 
trasládao a unha contorna virtual segura, flexíbel e 
autónoma.

Nos traballos nas turbinas eólicas, cada unión é 
crítica, polo que os traballos deben ser levados a 
cabo por técnicos con experiencia, competentes 
e certificados. A isto únese o uso de produtos e 
técnicas complexas, os riscos asociados á altura ou 
á altísima presión dos equipos, así como as duras 
condicións da contorna. Esta tecnoloxía axudará a 
reducir a brecha entre o coñecemento teórico e a 
experiencia en campo, ao brindar un ensaio prácti-
co e realista aos traballadores.

Esta é a primeira ferramenta deste tipo en todo 
o mundo e vai permitir aos técnicos familiarizarse 
coas ferramentas de axuste e compresión e probar 
o seu traballo nas unións de pernos e porcas (tuer-
ca) sen risco de erros ou accidentes. 

Texas Controls crea un 
simulador virtual para o 
axuste controlado no sector 
eólico

Humor tecnolóxico de Henrique Neira

O xornalista, 
profesor, escritor 

e colaborador habitual 
de Código Cero e O Bar-
banza, Henrique Neira, 
fixo un relatorio sobre 
a contribución dos 
galegos ao avance das 
máquinas calculadoras, 
da programación infor-
mática, da robótica, dos 
satélites e da intelixen-
cia artificial.

Do aritmómetro á 
computación cuántica. 
Como as máquinas de 
cálculo, informáticas, 
robóticas e de comuni-
cación transformaron 
Galicia nun século e 
medio é o nome do 
traballo de Henrique 
Manuel Neira Pereira 
co que vén de gañar o 
Premio Vicente Risco de 
Ciencias Sociais. O xura-
do valorou que se trate 
dunha historia que 
aposta pola moderni-
dade e o futuro desde 
Galicia. É unha panorá-
mica da nosa contri-
bución ao avance das 
máquinas calculadoras, 
da programación infor-
mática, da robótica, dos 
satélites e da Inteli-
xencia Artificial. Todo 
isto encadrado con 
abondosas referencias 
literarias. Na mesma 
convocatoria levou un 
accésit o traballo Sobre-
viver na palabra escrita 
á trajectória. 

 A oitava edición do 
Premio de Xornalis-

mo Científico Celia Brañas 
2023 xa ten gañadores. O 
certame foi organizado 
novamente pola Real Aca-
demia Galega de Ciencias 
(RAGC) co apoio da Axen-
cia Galega de Innovación 
(GAIN).

Os premiados desta 
edición foron a xornalista 
Mila Méndez Otero coa 
reportaxe La revolución 
silenciosa de los informá-
ticos, publicada o 23 de 
outubro de 2022 en La 
Voz de Galicia e José Luis 
Jiménez Diaz coa reporta-

xe Explorar el poder curati-
vo de la música, publicada 
no diario ABC o 17 de 
setembro de 2022.

O xurado salientou 
da reportaxe de Mila 
Méndez as súas contribu-
cións “para divulgar un 
aspecto pouco coñecido 
da ciencia desenvolta nos 
centros de investigación 
e nas universidades ga-
legas: a transferencia dos 
resultados ao mercado 
a través da creación de 
spin-offs”. A galardoada 
recibirá unha dotación de 
3.000 euros.

En canto á reportaxe 

de José Luis Jiménez 
Diaz, valorouse o en-
foque proposto para 
abordar o proxec-
to Sensogenomic, 
desenvolvido por un 
equipo do IDIS que 
pretende medir a res-
posta xenética do ser 
humano aos estímulos 
musicais co fin de estudar 
o potencial terapéutico 
da música. O galardoado 
recibirá unha dotación de 
1.000 euros.

Os premios entregaran-
se o 21 de xuño ás 19 ho-
ras no Pazo de San Roque 
de Santiago. 

Henrique Neira 
gaña o Premio 
Vicente Risco de 
Ciencias Sociais

A RAGC e GAIN distinguen aos xornalistas 
Mila Méndez e José Luis Jiménez Diaz

A  Deputa-
ción da Co-

ruña vén de recibir 
3,1 millóns de eu-
ros de fondos euro-
peos para impulsar 
a dixitalización da 
administración 
local na provincia, 

concedidos dentro 
da convocatoria 
do Ministerio de 
Política Territorial 
para proxectos de 
modernización e 
dixitalización das 
entidades locais, 
que forman parte 

do Plan de Recupe-
ración, Transforma-
ción e Resiliencia 
do Goberno de 
España, financia-
do pola Unión 
Europea-Next 
Generetion EU.

A Deputación da 
Coruña recibe un 
total de 3.169.370 
euros para impulsar 
o proxecto Conce-
llo Dixital, a aposta 
do goberno provin-
cial para fomentar 
o uso da Adminis-
tración Electrónica 
nos concellos, 
que suma xa 80 
entidades locais ad-
heridas, e continuar 
mellorando as súas 
propias infraestru-
turas dixitais, crean-
do “un ecosistema 
dixital resiliente 
e con capacida-

de para os novos 
servizos e canles 
dixitais”.

Ademais, ao abei-
ro desta mesma 
convocatoria, os 
concellos coruñe-
ses con poboación 
de entre 20.000 e 
50.000 habitantes 
recibirán outros 
1.492.396 euros de 
forma directa

Estes 4.631.766 
euros de fondos 
europeos permi-
tirán mellorar os 
servizos públicos 
dixitais á cidadanía 
e empresas, reducir 
a fenda dixital e 
posibilitarán a 
utilización activa 
das tecnoloxías 
emerxentes para a 
creación de novos 
servizos dixitais 
na administración 
local. 

 O Instituto Nacio-
nal de Estatística 

(INE) concedeu ao Centro 
de Investigación en TIC 
(CITIC) da Universidade 
da Coruña unha axuda de 
case 650.000 euros para a 
realización dun proxecto 
de investigación cientí-
fica, desenvolvemento e 

O CITIC, á fronte dun proxecto 
seleccionado polo INE para mellorar a 
función estatística oficial

3,1 millóns para a dixitalización das 
administracións locais da Coruña

innovación tecnolóxica 
que ten o obxectivo de 
mellorar a función esta-
tística oficial. A convoca-
toria establece 13 liñas de 
traballo das que 7 serán 
abordadas polo equipo 
de investigación do CITIC 
da UDC.

En concreto, o centro 

coruñés contará para a 
posta en marcha deste 
proxecto cun equipo 
dirixido polo investigador 
Ricardo Cao Abad que 
estará formado por 19 
investigadores especiali-
zados en estatística, IA e 
bases de datos aos que 
sumarán outros 7 cientí-
ficos que se contratarán 
para a realización deste 
importante proxecto 
que contará tamén con 
investigadores do IGE e a 
Universitè de Genève.

O do CITIC foi un dos 
catro únicos proxectos 
concedidos polo INE en 
toda España dun total de 
13 solicitudes presenta-
das e ademais é o que vai 
recibir unha maior contía, 
concretamente máis da 
metade do orzamento 
total: 650.000 euros dos 
case 1 millón de euros 
totais da convocatoria. 

Santiago implantará 
sinalética intelixente


O investigador do CITIC Ricardo Cao

 O Concello de Santiago 
aprobou o expediente 

de contratación do servizo 
de implantación do sistema 
de sinalética intelixente do 
patrimonio cultural da cida-
de, cuxo obxectivo principal 
é a posta en valor do destino 
para a mellora da experiencia 
turística das persoas que visi-
tan Santiago de Compostela 
(a través do uso dos disposi-
tivos móbiles dos visitantes). 
Intégrase no Plan de Susten-
tabilidade Turística, co-
financiado entre o Concello 
de Santiago, o Ministerio de 
Industria do Goberno Central 
e a Xunta de Galicia.

O Servizo de implantación e 
posta en funcionamento dun 
sistema de sinalización inteli-
xente do patrimonio cultural 
da cidade sae a licitación cun 
orzamento de 597.539,49 
euros (IVE incluído). Os tra-
ballos que se levarán a cabo 
contemplan a redacción dun 
plan de sinalización turística 
do patrimonio cultural, a 
implantación dun sistema 
de información turística e o 
subministro e instalación de 
novos elementos de sinaliza-
ción intelixente.

Este tipo de sinalización 
constitúe unha tecnoloxía 
transversal que permite cap-
tar toda a información que 
rodea ao turista, a Realidade 
Virtual ou a Aumentade, e 
que posibilita achegarlles 
novas experiencias tanto na 
fase de preparación da viaxe 
como durante a mesma. 

Analizando a
posguerra do 
streaming

profesora e investigadoraElena Neira 

 — A produtora CTV convidou a traballa-
dores e axentes do sector audiovisual a 
acudir ás súas instalacións en Montou-
to (Teo) para asistir a unha conferen-
cia da profesora e investigadora Elena 
Neira baixo o título de Tendencias do 
audiovisual na posguerra do streaming, 
na que fixo unha análise do marco ac-
tual do sector audiovisual alterado pola 
chegada das plataforma de vídeo baixo 
demanda a través da Internet e expuxo 
os retos e oportunidades que as últimas 
tecnoloxías e tendencias están a pro-
vocar. Quixemos aproveitar a ocasión 
para falar con ela sobre as tendencias de 
consumo audiovisual que tanto impacto 
están a ter nas nosas vidas e que están 
a experimentar unha transformación 
constante.

-A té hai pouco as platafor-
mas estaban a medrar 
esaxeradamente nunha 
loita por gañar mercado, 
pero a situación semella 

que mudou. Podemos falar xa da posguerra 
do streaming?
– Si, podemos falar xa de posguerra do strea-
ming. O fito que marca a posguerra do strea-
ming é o momento no que Netflix o ano pasado 
declara a súa segunda perda de subscritores na 
historia, os 600.000 subscritores malditos que 
lle fixo ter unha caída bolsista bestial. E agora 
estamos nun proceso de reposicionamiento 
do negocio da subscrición. Xa non existen ou 
xa non se avoga por estes negocios puros de 
subscrición (o modelo de lanzamento de Net-
flix, no que non tes publicidade e vives do que 
cada cliente paga mes a mes) a modelos que 
combinan distintas liñas de negocio para ten-
tar dalgunha maneira amortecer o impacto da 
crise económica, habendo novas liñas de ne-
gocio como pode ser a publicidade. E creo que 
esa vai ser a nova norma, fundamentalmente 
porque o que nos demostrou a guerra do strea-
ming é que negocio da subscrición puro non 
era sustentable, que é a gran lección que leva-
mos da pandemia.

– Até non hai moito cando se facía unha se-
rie en Galicia e tentabamos levala a outra co-
munidade autónoma non conseguía repetir 
o éxito, pero agora atopamos casos como O 
Sabor das Margaridas, que tivo unha res-
posta discreta localmente e unha magnífica 
acollida non só a nivel estatal, senón tamén 
en moitos outros países nos que nin sequera 
falan español.

– Xa o está facendo en moitos 
casos. É dicir, non a intelixencia 
artificial. Os datos masivos están 
a decidir cales son os proxectos 
que saen adiante e os que non.  
O audiovisual é unha industria 
marabillosa, pero é unha industria 
moi custosa. Entón calquera tecno-
loxía que permita ser máis eficien-
te, que permita tomar mellores 
decisións e arriscar menos diñei-
ro, pois sempre será moi benvida.  
Creo que é importante entender 
que, polo menos de momento, ata 
que non saibamos as verdadeiras 
consecuencias, é importante en-
tendela como algo instrumental, 
como algo que poida estar ao 
servizo do proceso creativo. Que 
pode nun futuro ser un xerador de 
historias? Non o descarto. Desde 
logo, a tecnoloxía vaino facer posi-
ble. Outra cousa é se nós imos ser 
capaces de consumilo coa mesma 
naturalidade coa que consumi-
mos algo feito por unha persoa de 
carne e óso. E se imos ser quen de 
notar a diferenza.

– E podemos ver tamén a IA 
como a solución para globalizar a 
produción audiovisual?
– Probablemente. Eu creo que 
hoxe en día cun mercado tan frag-
mentado o que tes que facer é 
crear un mercado global na medi-
da do posible. Os contidos xa non 
coñecen de fronteiras, o contido é 
máis fluído que nunca e o que te-
mos que expor é buscar as audien-
cias máis aló das fronteiras que de 
maneira natural sempre nos cons-
truímos ao noso ao redor. 

públicos, que son os que teñen 
que impulsar as televisións pú-
blicas, ou como fagan o plan de 
implantación e de desenvolve-
mento, e de información e de 
evanxelización á xente sobre onde 
poden atopar esas novas canles.  
Ao final a TDT o único que che 
ofrece é unha inercia de consumo 
que nós temos moi interiorizado. 
O único que falta é que esa forma 
de acceder ao contido se interio-
rice tamén no contorno das apps. 
Isto con Netflix foi moi doado. 
Rompeu xa a barreira. Agora o úni-
co que queda é evolucionar e que 
unha persoa poida decidir entre 
distintas aplicacións.

– O grande tema dos últimos me-
ses é a intelixencia artificial, que 
principalmente no audiovisual 
vémola aplicada en sistemas de 
recomendación pero, cres que no 
futuro será a IA a que decida os 
contidos?

– Claro, a ficción traballou sempre con conceptos universais. Un 
concepto universal ben traballado e unha trama ben construída 
é moi fácil que viaxe de maneira natural a outros países. Netflix 
o que ten son os medios. Tes unha plataforma que está en 190 
países e que aparte ten unhas estratexias para facer o produto 
máis adaptable a través das dobraxes, a través dos subtitulados, 
a través do márketing, aproximando o contido ás audiencias de 
destino que fai que a transferencia de contidos entre xente de 
culturas moi diversas sexa posible. É que non ten tanto que ver 
coa calidade do contido. Creo que sempre se fixo contido bo. O 
que pasa é que agora estamos en condicións de facelo moito 
máis exportable do que antes era posible.

– A emerxencia de plataformas de balde con publicidade como 
Pluto TV está a ser toda unha revolución. Como ves que este 
tipo de plataformas se alíen cos fabricantes de televisores 
como Samsung e LG?
– Iso é fundamental. Pensa que ao final o modelo da agregación é 
o que permite estender os servizos a novas masas de audiencia, é 
dicir, a asociación cos televisores e cos sectores de aplicacións dos 
televisores é un elemento básico, porque a penetración que está 
a ter a televisión pola Internet a través da pantalla do televisor 
é absolutamente abafadora. Probablemente vaiamos ver moito 
máis diso nun futuro e moitas máis pelexas para saber en que lu-
gar emprázanse cada unha das plataformas.

– No ámbito europeo está a discutirse a supervivencia da TDT 
a longo prazo. Seguirá existindo a TDT durante a década que 
vén?
– Eu teño as miñas dúbidas de que vaia a existir a TDT. Creo que 
é verdade que unha cousa é que exista e outra cousa é que sexa 
o consumo predeterminado, pero creo que a medida que as au-
diencias se vaian renovando, probablemente os hábitos serán 
diferentes e a maneira da usabilidade da televisión pola Internet 
sexa algo que xa forme parte como do ADN, ou como nós, que 
xa temos unha idade, era o acender o televisor e darlle á 1 e á 2 
cando nin sequera había mando a distancia. Todo pasa por unha 
renovación xeracional.

– E aquí en Galicia como tería que facer a TVG para poder man-
ter a súa audiencia?
– Pois terá que irse á Internet probablemente. Todo depende de 
como se configura o ecosistema mediático e desde os poderes 

O fito que marca 
a posguerra do 
streaming é o 
momento no que 
Netflix o ano pasado 
declara a súa segunda 
perda de subscritores 
na historia, que lle 
fixo ter unha caída 
bolsista bestial

TREBELLOS
O Pixel 7a pode 

considerarse como unha 
versión económica dos 
Pixel 7 e 7 Pro, contando 
cun procesador Tensor G2 
e un chip de seguridade 
Titan M2, polo que o seu 
desempeño está garanti-
do, ao que tamén axuda 
que conte con 8 GB de 
RAM. Tamén é salientable 
que teña tecnoloxía de 
desbloqueo facial, pan-
talla cun refresco de 90 
Hz e carga sen fíos (este 
último elemento pouco 
frecuente en móbiles 
económicos).

O detalle máis desta-
cado nos móbiles Pixel é, 
sen dúbida, a súa cámara, 
e no Pixel 7a non é menos, 
ofrecendo un sensor un 
72% máis grande que 
o do Pixel 6a, polo que 
consegue resultados 
aínda mellores. Tamén 
ten un novo obxectivo 
ultra grande angular de 

13 Mpíxeles. A súa cámara 
frontal de 13 Mpíxeles 
tamén permite agora cap-
turar vídeo 4K. A propia 
cámara está apoiada polo 
software de Google Fotos, 
que conta con funcións 
como o borrado máxico e 
o enfocado de fotografías, 
que permiten mellorar 
fotografías eliminando 
elementos que non des-
exemos ver nas imaxes e 
mellorando a nitidez das 
instantáneas.

Pero os móbiles de 
Google non só poden pre-
sumir de boas cámaras, 
senón que tamén teñen 
en exclusiva as funcións 
do Asistente de chama-
das, a tradución en tempo 
real, as etiquetas de per-
soas que aparecen nunha 
gravación, o asistente 
de escritura por voz ou a 
transcrición de mensaxes 
de voz na aplicación de 
Mensaxes. 

TREBELLOS
O Google Pixel 7a sae á venda a 
509 euros

O casco Meta Quest 
3 apostará por ser unha 
solución autónoma sen 
cables, que incorpora un 
procesador de Qualcomm 
de nova xeración, aínda que 
os grandes cambios que 
percibirá máis o público 
son o redeseño físico do 
casco (agora un 40% máis 
delgado), uns novos mandos 
(máis ergonómicos e coa 
tecnoloxía háptica TruTouch) 
e cunhas cámaras a toda cor 
de 4 Mpíxeles que facilitarán 
a introdución do noso con-
torno real nas pantallas do 
casco para gozar de novas 
experiencias de realidade 
aumentada.

Deste xeito o casco Meta 
Quest 3 será un xeito de 
seguir avanzando nos cascos 
de realidade virtual, manten-
do a compatibilidade coa 
grande catálogo de software 
dispoñible para Quest 2 
(con máis de 500 xogos, 
aplicacións e experiencias 
dispoñibles), e abrindo a 
porta a experiencias de 
realidade aumentada, que 
prometen converterse en 
todo un fenómeno no futuro 
no que moitos (tanto consu-
midores como desenvolve-
dores) poderán introducirse 
a un prezo que partirá dos 
569,99 euros cando se poña 
á venda no outono.

O casco Meta Quest 3 facilitará a 
realidade aumentada grazas ás súas 
cámaras a cor

videoxogos

RATCHET & CLANK

O último xogo terá versión para PC

ematou a espera 
para os amantes 
dos xogos de loita, 

e Street Fighter 6 xa está á 
venda para PS4, PS5, Xbox 
Series X|S e PC, revolucio-
nando esta serie de xogos 
de loita de Capcom con tres 
modos de xogo totalmente 
novos. O xogo conta con 
gráficos mellorados, novos 
esquemas de control, un 
variado cadro de 18 persona-
xes a dominar e a función de 
comentarios en tempo real, 
ofrecendo unha das mellores 
experiencias de xogos de 
loita que podemos atopar.

En Fighting Ground ato-
pamos os principais modos 
de xogos (versus, combate 
en liña multiplataforma, 
combate extremo, arcade e 

adestramento); o novo modo 
World Tour para un xogador 
ofrece un modo de historia 
inmersivo que convida a ir 
avanzando como loitador; e 
o Battle Hub é un punto de 
encontro para xogadores de 
todo o mundo que pretende 
crear comunidade ao redor 
deste título.

Entramos así nunha nova 
xeración de xogos de loita 
chamada a deixar pegada 
na escena competitiva, de 
xeito que nos vindeiros 
meses Street Fighter 6 podería 
converterse nun dos prin-
cipais xogos do seu xénero 
grazas aos súas interesantes 
novidades que contribuirán 
a que gañe posicións fronte 
a outras franquías que tamén 
gozan de moi boa saúde.

R

STREET FITGHTER 6

Sae á venda

PC, PlayStation 5

PS4, PS5, Xbox Series X|S, PC

xogo Ratchet & Clank: 
Una dimensión aparte 
foi un dos títulos que 

se deron a coñecer durante 
o evento de presentación da 
PlayStation 5, pero este grande 
traballo de Insomniac Games 
vai deixar de ser exclusivo de 
PS5, xa que Nixxes Software 
está a adaptalo a PC, de xeito 
que o vindeiro 26 de xullo será 
posible facerse con este título 
en Steam ou na tenda de Epic 
Games a un prezo de 59,99 
euros.

Este xogo que é todo 
un espectáculo visual será 
aínda máis espectacular que 
a versión para PS5, xa que fai 
uso de numerosas tecnoloxías 
gráficas avanzadas (nVIDIA 
DLSS 3, AMD FSR 2, Intel XeSS, 
nVIDIA Reflex, nVIDIA DLAA...), 
así como tamén será compa-

tible con numerosas relacións 
de aspecto, que non se limitan 
ampliar até o 21:9 (ultrapa-
norámico), senón que tamén 
aceptan a relación 32:9 (para 
2 monitores) e incluso 48:9 (3 
monitores), estando adaptadas 
as cinemáticas para que poidan 
verse satisfacto-
riamente en estas 
configuracións 
panorámicas que 
claramente non se 
tiveron en conta para a 
versión de consola.

Ratchet & Clank: Una dimen-
sión aparte poderá xogarse con 
teclado e rato, así como con 
mandos, destacando o feito de 
que se conectamos un mando 
DualSense por cable ao PC 
poderemos tirar proveito da 
resposta háptica e o efecto de 
gatillo dinámico.

O

Mundos 
Digitales 

enriquecerá a 
súa nova edición 

con contidos 
sobre a IA  

Mundos 
Digitales, o 
Congreso 
Internacional 
de Anima-
ción, Efectos 

Visuais e Novos Media nacido hai 
máis de dúas décadas na Coruña 
regresa á cidade herculina cunha 
nova edición que terá a súa sede 
no PALEXCO entre o 6 e o 8 de 
xullo.

Como en edicións anteriores, 
Mundos Digitales busca dar 
cabida numerosos ámbitos da 
creación dixital de animación, 
efectos visuais ou videoxogos, 

con numerosas presentacións en 
exclusiva, pero este incorporará, 
ademais, de forma destacada, 
pero nesta XXI edición a cita 
contempla unha chea de novi-
dades, desde a participación de 
varios gañadores do Oscar até 
programación especialmente pen-
sada para achegar o congreso ao 
público xeral, con citas destinadas 
ao público local.

Un programa cheo de gran-
des nomes

Os amantes da sétima arte 
contarán coa presenza do FX Su-
pervisor de Avatar, película gaña-
dora do Oscar a Mellores Efectos 
Visuais 2023, e que é, ademais, 
antigo alumno da UDC. A el únese 
o deseñador de personaxes de 
Pinocho, responsable da creación 
dos personaxes da oscarizada 
película de Guillermo del Toro. 
Xunto a eles, El Monstruo Marino, 
a produción máis importante do 
ano de Sony Animation Studios e 
nomeada aos Oscar, e cuxa pre-
sentación correrá a cargo doutro 
coruñés que tamén realizou os 
seus estudos na UDC. Tamén des-
envolverase unha presentación 
de Super Mario Bros por parte do 
seu director de animación. Será 
bastante relevante unha Sesión 
Especial cos creadores de Arcane, 
a serie televisiva de aventuras am-
bientada no universo de League of 
Legends, que converteuse en todo 
un fenómeno.

A intelixencia artificial contará 
cun espazo destacado no progra-

ma deste ano, o que resulta moi 
acaído nun momento no que está 
a prepararse un Estudio Virtual 
na Cidade das TIC (que terá o seu 
espazo no congreso) e a cidade 
prepárase para acoller a sede 
da AESIA. Neste marco encaixa 
tamén a presenza das rodaxes 
virtuais, sobre as que daranse 
a coñecer as conclusión dunha 
análise desenvolvida pola Spain 
Film Commission.

Actividades para toda a 
cidade

Este ano, Mundos tamén 
contará con programación aberta 
ao público da cidade, incluíndo 
proxeccións exclusivas para Mun-
dos Digitales abertas ao público 
xeral, un percorrido por algunhas 
das máis destacadas cinemáticas 
dos videoxogos e compañías máis 
importantes do panorama inter-
nacional, proxeccións dalgunhas 
das máis innovadoras pezas deste 
sector do panorama de creación 
internacional en publicidade e 
deseño visual, e, por suposto, 
a proxección dos finalistas ás 
diferentes categorías que forman 
parte de Festival MD23.

Tamén os que buscan coñecer 
máis sobre a IA terán o seu oco, 
coa Conferencia de Intelixencia 
Artificial na que o divulgador de 
IA máis notable do noso país, Dot 
CSV, con máis de 700.000 segui-
dores na súa canle de YouTube, 
mostrará a través dunha master-
class moi visual a estado da arte 
da IA no sector creativo. 

Presentadas as tres primeiras ferramentas do 
programa: un tradutor, un recoñecedor de voz e unha 
aplicación que le na nosa linguaO Proxecto Nós 

(nos.gal), 
impulsado 
pola Xunta 
(Consellería 
de Cultura e 

Educación, Secretaría Xeral de 
Política Linguïstica), o Institu-
to da Lingua Galega (ILG) e o 
centro CiTIUS da USC, celebrou 
o 5 de xuño a presentación dos 
detalles das súas tres primeiras 
ferramentas: ferramentas des-
tinadas a facilitar a integración 
da lingua galega no ámbito da 
Intelixencia Artificial e das tec-
noloxías disruptivas. O encarga-
do de dar a coñecer os proxec-
tos foi o conselleiro de Cultura, 
Educación, FP e Universidades, 
Román Rodríguez. Trátase, dixo, 
“de 3 aplicacións sen preceden-
te en Galicia que permitirán a 
interacción en lingua galega 
entre as persoas usuarias e os 
dispositivos tecnolóxicos”.

No acto, que tivo lugar no 
edificio Fontán da Cidade da 
Cultura, sede do Proxecto Nós, 
tamén participaron o reitor da 
USC, Antonio López; o director 
do Centro Singular de Investiga-
ción en Tecnoloxías Intelixentes 
(CiTIUS), Senén Barro; o director 
da Axencia para a Moderni-
zación Tecnolóxica de Galicia 
(AMTEGA), Julián Cerviño, o 
secretario xeral de Política 
Lingüística, Valentín García, e a 
directora do Instituto da Lingua 
Galega (ILG), Elisa Fernández.

O titular de Cultura e o reitor 
referíronse en concreto ao 
primeiro tradutor neuronal 
multilingüe feito en Galicia, ao 
recoñecedor de voz que enten-
de o galego oral e o converte a 
texto e á aplicación de síntese 
de voz que, a partir dun texto, 
é quen de ler en lingua galega. 
Rodríguez lembrou que un 
exemplo das aplicacións desta 
última ferramenta xa se puido 
ver no anuncio institucional 
que a Xunta lanzou polas Letras 
Galegas 2023, onde “presen-
tamos a primeira locución da 
historia en lingua galega xerada 
por Intelixencia Artificial grazas 
ás capacidades desta iniciati-

Estado. Ademais, “queremos 
fortalecer as aplicacións que se 
farán en eidos como o sanitario, 
o educativo, o asistencial...” con-
cluíu o titular de Cultura.

Nós
Impulsado inicialmente pola 

Xunta e a Universidade de 
Santiago, o Proxecto Nós, que foi 
incluído no PERTE Nova Econo-
mía da Lingua, “supón o maior 
investimento directo na promo-
ción do galego de toda a historia 
de Galicia”, explicou Rodríguez.

A este traballo a prol da inclu-
sión da lingua galega no mundo 
dixital e das tecnoloxías súmanse 
outras accións impulsadas ou 
apoiadas polo Goberno galego 
como son a opción de configurar 
en galego tanto a aplicación 
musical Spotify como o novo 
modelo de calculadoras ClassWiz 
de Casio, así como os acordos con 
plataformas audiovisuais como 
Netflix ou Amazon Prime para 
incluír títulos dobrados ou subti-
tulados nas linguas cooficiais..

Proxecto Nós 
a toda vela

va”, indicou, engadindo que o 
tradutor xa se atopa dispoñíbel 
e que os outros dous recursos 
tecnolóxicos estarano en breve 
para calquera persoa, empre-
sa ou proxecto, que poderán 
empregalos de maneira 
gratuíta. Segundo fixeron saber 
Rodríguez e López, “permitirán 
non só reforzar a proxección 
exterior do galego, senón 
tamén a expansión económica 
do lingua como vehículo de 
comunicación nos mercados 
globais”.

Próximos obxectivos
No acto sinalouse tamén que 

o Goberno galego e a Universi-
dade de Santiago de Compos-
tela “continuarán traballando 
na recompilación de voces que 
reflictan a gran variedade fonéti-
ca e dialectal que existe por toda 
Galicia”, o que permitirá seguir 
mellorando os modelos de ferra-
mentas actuais, ao tempo que se 
desenvolverán novos modelos 
multilingües en cooperación 
cos proxectos equivalentes a 
Nós para o resto de linguas do 




